
MINUTI

Il‑Minuti tal‑Laqgħa Numru 10 li saret fit‑28 ta’ Ġunju, 2010 ġew konfermati.

DEĊIŻJONI TAL‑KUMITAT DWAR KWESTJONIJIET PENDENTI ‑ KONTINWAZZJONI

THE CHAIRMAN (Onor. Jean Pierre Farrugia): Illum kellna ngħaddu għaż‑żewġ oqsma l‑oħra li fadlilna niddiskutu, iżda meta wieħed jara r‑rakkomandazzjonijiet kif oriġinarjament proposti mill‑Kumitat għall‑Affarijiet Soċjali fil‑leġislatura l‑oħra, isib li dawn mhumiex inklużi taħt l‑istess artiklu ta’ Prokreazzjoni Medikament Assistita, imma huma ż‑żewġ artikli sussegwenti li huma ż‑żewġ artikli finali. Fihom hemm diversi aspetti li nistgħu naraw. Allura jiena għidt li tajjeb li narawhom ukoll ladarba b’xi mod huma relevanti u nistgħu nduruhom wieħed wieħed. 

Artiklu 8, pereżempju, jitkellem dwar proċedura għar‑regolamentazzjoni. Artiklu 8(1) jgħid hekk:

“Il‑Kumitat Konsultattiv għall‑Bioetika għandu jiġi elevat minn Kumitat maħtur ad hoc għal Kumitat Statutorju anke jekk il‑funzjoni tiegħu ma għandhiex neċessarjament tinbidel għal waħda regolatorja. Dan il‑Kumitat għandu, kemm jista’, ikun kompost minn rappreżentanza ta’ dixxiplini differenti u minn rappreżentanza wiesgħa tas‑soċjetà. Ir‑rappreżentanza tal‑persuni b’dizabilità għandha tkun inkluża f’dan il‑Kumitat.”

Issa dan l‑artiklu ma tantx narah marbut magħna, fis‑sens li huwa aktar wiesa’ mill‑IVF u jiena personalment ma kontx se nidħol fiha. Ovvjament hemm artikli oħra li rridu nidħlu fihom. Fost dawn hemm is‑sussegwenti, li jgħid hekk:

“8.2 Id‑Dipartiment tas‑Saħħa jew Awtorità delegata minnu għandu jkollha rwol regolatorju, bi dritt u obbligu li ssegwi, tispezzjona u tevalwa l‑livelli ta’ proċeduri pprattikati fil‑qasam tal‑bioteknoloġija. 

U aħna hawnhekk qegħdin nispeċifikaw il‑qasam tal‑prokreazzjoni medikament assistita.

“Hija għandha tassigura li l‑linji ta’ gwida li joħorġu mil‑liġi jew minn regolamenti oħra ta’ proċedura jiġu rispettati.”
Jien aktar naħseb li dan huwa l‑qasam li aħna rridu niffukaw fuqu milli l‑Kumitat Konsultattiv dwar il‑Bijoetika. Frankament ma naħsibx li dan il‑kumitat magħżul għandu fit‑terms of reference tiegħu li jiddetermina... Naħseb li huwa aktar il‑Kumitat Konsultattiv dwar il‑Bijoetika stess li wara dawk is‑snin kollha ta’ esperjenza jista’ b’xi mod jikkontribwixxi eżattament jekk għandux jiġi elevat minn kumitat ad hoc għal kumitat li għandu l‑funzjoni regolatorja, eċċ. 

ONOR. FRANCIS AGIUS: Huwa possibbli li wieħed jara li l‑awtorità li se tkun delegata – issa tkunx id‑Dipartiment tas‑Saħħa, branch minnha jew xi awtorità oħra li l‑Parlament jiddeċiedi li għandu jaħtar – ikollha fiha element sostanzjali ta’ bijoetika, jiġifieri jkun body wieħed? Jien għandi f’moħħi l‑mudell li għandhom l‑Ingliżi. Ma dħaltx fid‑dettall biex nara jekk tieħux ukoll on board l‑ethical issues. Forsi hawn min jgħid li l‑ethical issues għandhom jiġu tackled mill‑ethical committee, imma jiena tant narahom marbutin ma’ xulxin illi jekk tispezzettahom, jista’ jagħti l‑każ li l‑bord regolatorju jkollu nies bi prattiċità. Jien qed nitkellem anke mill‑feedback li ħadna meta staqsejna lill‑AG, li tefagħha f’ħoġor it‑tobba. 

Jien qed nara body li fil‑maġġoranza tiegħu magħmul mit‑tobba għax jekk aħna m’aħniex se nidħlu f’ċertu dettall kemm għandu jkun hemm embrijuni u dawn il‑punti kollha, kif ma nixtieqx li nidħlu, ikun hemm tnejn jew tliet bioethicists li jistgħu jagħtu l‑kontribut xorta waħda fuq livell wieħed.

THE CHAIRMAN: Imma jekk inħarsu lejn dak li jiġri fl‑Ingilterra, pereżempju, fejn qegħdin nitkellmu dwar l‑HFEA, insibu li din hija ristretta għall‑kwestjoni ta’ riproduzzjoni medikament assistita. 

ONOR. FRANCIS AGIUS: Imma dan mhux hekk se jkun?

THE CHAIRMAN: Appuntu. Imma aħna m’aħniex qegħdin nitkellmu fuq il‑Kumitat Konsultattiv tal‑Bijoetika. Aħna naqblu li l‑Kumitat Konsultattiv tal‑Bijoetika m’aħniex se nidħlu fih? 

ONOR. FRANCIS AGIUS: Le, ma narahx kompitu tagħna.

THE CHAIRMAN: Mela naqblu. Mhuwiex fir‑remit tagħna li aħna nkomplu ...

ONOR. FRANCIS AGIUS: Jiena naħseb li l‑aspett regolatorju għandu jkollu ġo fih, indipendentement mill‑Kumitat Konsultattiv tal‑Bijoetika, element qawwi ta’ bijoetika.

THE CHAIRMAN: Imma wieħed ma jeskludix lill‑ieħor u għandna tliet options; jew ngħidu li artiklu 8(1) ma jikkonċernaniex, jew ngħidu li naqblu miegħu jew ngħidu li ma naqblux miegħu. Jiena frankament ngħid li lili ma jikkonċernanix. Artiklu 7 ittrattajnieh ...

ONOR. FRANCIS AGIUS: Però rridu xorta nindirizzaw x’relazzjoni se jkollu, jekk huwiex konsultattiv u jekk għandux għalfejn jikkonsulta għax il‑kumitat regolatorju li aħna għandna f’moħħna, se jkollu biżżejjed? 

THE CHAIRMAN: Imma jekk il‑kumitat regolatorju li għandna f’moħħna jkun mwaqqaf b’liġi, ovvjament dan se jkollu ... Issa mbagħad sta għal min se jifformula l‑liġi li jara li jieħu l‑aspetti ta’ bijoteika. Artiklu 8(1) s’issa jgħid li l‑Kumitat Konsultattiv għall‑Bijoetika għandu jiġi elevat minn kumitat ad hoc għal kumitat statutorju anke jekk il‑funzjoni tiegħu m’għandhiex neċessarjament tinbidel għal waħda regolatorja. Hawn bażikament qed iħalli l‑options kollha miftuħin. 

Imma jiena jidhirli li qegħdin inkunu wisq preskrittivi u ma naħsibx li huwa fir‑remit tagħna li nidħlu f’dan il‑kunċett anke għaliex huwa remit ħafna usa minn dak li għandna aħna. Mela aħna qegħdin ngħidu li ma nidħlux fiha. Imbagħad nidħlu fit‑tieni. Issa fit‑tieni, kif għidt tant tajjeb int, l‑AG mill‑ewwel qalilna li hija aktar l‑opinjoni medika li għandha tinforma l‑opinjoni legali f’din il‑materja milli l‑kuntrarju. Hemmhekk kollox sew. Jiena hawnhekk ktibt hekk:

“Fiċ‑ċirkostanzi aħna jidhrilna li avviż legali għandu jipprovdi li titwaqqaf awtorità awtonoma li:
1. koppja tiċċertifika a priori li tkun eliġibbli skont il‑liġi sabiex issir l‑IVF”
Meta aħna konna ttrattajna l‑ewwel aspett ta’ x’inhi koppja stabbli, konna għidna li din l‑awtorità jrid ikollha mezz kif tara li koppja tkun stabbli. Għax la nikruha mbagħad irridu noqogħdu għaliha, jiġifieri din hija waħda mill‑aspetti li trid tidħol fiha. Mela hawn naqblu.

2. Ikollha r‑rwol li tagħti l‑liċenzji lill‑kliniċi u li fl‑aħħar mill‑aħħar, jekk dawn il‑kliniċi ma josservawx il‑kundizzjonijiet ta’ Standards of Best Practice, li jkunu supplimentari għall‑Att, tipproċedi bil‑qorti.”

Ovvjament il‑kliniċi għandhom rwol importanti f’din l‑awtorità li ovvjament jingħata skont l‑istandards of best practice. Minn dak li smajna, jirriżulta li standards of best practice aħjar ikunu f’forma ta’ regolamenti supplimentari għall‑att milli fl‑att per se, għax dak li smajna sew fil‑Kumitat dwar l‑Affarijiet Soċjali fl‑2005 u anke dan l‑aħħar f’dan il‑Kumitat, jekk jista’ jkun il‑liġi ma tkunx tassattiva tant li wieħed ikollu bilfors jibdilha jekk ikun hemm bdil fiċ‑ċirkostanzi. Finalment allura jkunu supplimentari għall‑att. 

Issa, li tipproċedi bil‑qorti. Aħna qed ngħidu li din l‑awtorità jrid ikollha snien u li jkollha funzjonijiet legali li tkun tista’ tmexxi għax inkella ... (Interruzzjonijiet) Imbagħad biex niffriska l‑memorja semmejt x’tgħid l‑opinjoni medika. Fil‑fatt fil‑laqgħa tas‑17 ta’ Marzu, waħda mill‑ewwel laqgħat, meta kellna lil Prof. Mark Brincat, hu qal hekk:

“X’bord regolatorju qed taħsbu fuqu? Mill‑esperjenzi li kellna s’issa f’Malta meta pprovajna nerġgħu to reinvent the wheel batejna minħabba fin‑nuqqas ta’ human resources, esperjenzi eċċ. Għandna ħafna eżempji fejn minħabba fl‑Unjoni Ewropea kellna nagħmlu strutturi malajr u sibna li qed inbatu. F’ħames snin ivarjaw ħafna affarijiet imma hemm ħafna affarijiet li applikaw dakinhar u forsi ma japplikawx għalissa. Issa din mhijiex kwestjoni ta’ għax konna kolonja, xejn minn dan, però aħna dejjem konna aktar marbuta mas‑sistema Brittannika. Jekk hemm struttura diġà eżistenti li hija pijuniera, li l‑Ewropa tħares lejha bħala gold standard hija l‑HFEA (Human Fertilisation and Embryology Authority). Aħna ma ddejjaqniex nagħmlu UK foundation programme hawn Malta. 
Issa qed jirriferi għal training ta’ speċajlisti, eċċ.

“Il‑foundation programme tagħna mhuwiex foundation programme ieħor rikonoxxut mill‑UK imma parti integra mill‑foundation programme.
THE CHAIRMAN: Għaliex l‑HFEA u mhux l‑ESHRE? Why would you go for the UK and not the European? 

PROF. MARK BRINCAT: Ma jkolli xejn kontra li l‑ESHRE tagħmel monitoring hawn Malta anzi nieħu gost ħafna. I am the last one biex nitkellem kontra l‑ESHRE, imma l‑oħra hija iktar stabbilita u għandhom ħafna iktar esperjenza. 

THE CHAIRMAN: Hija iktar liberali minn xi pajjiżi fl‑Ewropa?

PROF. MARK BRINCAT: Hija aktar liberali? Ma nafx. Dik dejjem tista’ tfassalaha skont l‑esiġenzi tagħna. Tgħid aħna rridu naħdmu f’dawn il‑parameters, inti għamlilna monitoring kemm trid imma għandna dawn il‑parameters li ma nixtiqux immorru oltre. Ma nara l‑ebda problema li l‑HFEA nagħtuha parameters imbagħad inħalluha biex tagħmlilna monitoring jew l‑ESHRE for that matter, araw intom. M’għandi l‑ebda problema bl‑HFEA jew bl‑ESHRE imma sempliċiment dawn għandhom il‑manpower eżistenti. L‑HFEA għandhom l‑istanding committee ta’ serjetà enormi u ta’ esperjenza kbira.”

ONOR. FRANCIS AGIUS: Hija feasible li jkollok istituzzjoni bħal mhi dik Ingliża li tagħmillek l‑auditing? Mhijiex xi ħaġa impossibli hux hekk? 

PROF. MARK BRINCAT: Le, mhux impossibbli, anzi tajba ħafna. 

ONOR. FRANCIS AGIUS: Jiġifieri it’s done għax pajjiż ieħor ...

PROF. MARK BRICNAT: Mhux għax għandna sigrieti imma naħseb irridu noqogħdu attenti kif nilleġislaw, forsi ċertu leeway mhux diffiċli biex tingħata. 

Dan kien fil‑laqgħa ta’ Marzu. Issa mbagħad fis‑6 ta’ April, kellna lil Dr Gianaroli, li huwa s‑Segretarju Ġenerali tal‑European Society of Human Reproduction and Embryology, l‑ESHRE. U fil‑laqgħa li kellna miegħu konna għamilnielu xi domandi dwar dan l‑aspett. 

“THE CHAIRMAN: Basically, when the law was enacted were all centres forced to give retrospective data? And was it manageable or was it difficult?

DR LUCA GIANAROLI: Yes we had to give retrospective data and it was manageable because we shifted from a voluntary registry to a compulsory registry. By law, like in many countries, we are required to present data every year to our national health institute....we send the aggregated data. There is no individual data.....”

Issa din ukoll hija funzjoni oħra tal‑awtorità. 

ONOR. FRANCIS AGIUS: Din hija data importanti ħafna u huwa importanti li nżommu track tagħha. Ovvjament, kif qed jgħid hawnhekk, there is no individual data, forsi f’pajjiżna minħabba n‑numri żgħar aktar ikunu jistgħu jiġu identified però din mhijiex skuża. Inti taf għax inti wieħed li tagħmel ħafna PQ’s fuq ħafna issues u ma tingħatax informazzjoni. Jekk din ma tibdiex tinġabar mill‑bidu, ma tistax. Il‑ħaġa rridu nagħmluha tajba mill‑ewwel, inkella ma tiġix tajba ‘l quddiem. Għalija din tad‑data hija importanti. Hawn qed nitkellmu fuq servizz li kien expensive, aħseb u ara, jiġifieri għandek ħafna issues. Imma naħseb li huwa importanti ħafna li jkollna l‑istruttura mill‑ewwel b’dan il‑linkage, li jiġifieri li jkollok din ir‑registration. Barra minn hekk jiena nibża’ wkoll li peress li aħna pajjiż żgħir, jekk ma noqogħdux attenti u ma jkollniex liġi li tkun tajba biżżejjed, jista’ jkun hemm ċertu abbużi. 

THE CHAIRMAN: Onor. Agius, jekk niftakru sew, meta tfasslet il‑liġi Taljana kien hemm perijodu ta’ żmien fejn il‑clinics li kienu diġà joperaw f’dan il‑qasam, kellhom jiġbru d‑data b’mod volontarju, kif qed jgħid Dr Gianaroli hawnhekk. Meta staqsejna anke lill‑Prof. Brincat – jiena ma qgħadtx inniżilha fir‑rapport għax ma deherlix li kellna nenfasizzawha daqshekk – irriżulta li hija ftit skarsa. Fil‑fatt żgur li hija skarsa fejn jidħol is‑settur pubbliku u issa nagħmel riferenza ’l quddiem anke għall‑PQs li kont għamilt f’isem il‑Kumitat fil‑Parlament f’din il‑leġislatura. 

Imma ħalli nagħlaq fuq dak li qal Dr. Gianaroli hawnhekk.

THE CHAIRMAN: Regarding the framework that one could have as regarding enforcing standards through your organisation ... are there other countries, or maybe cities that have utilised your services?

DR LUCA GIANAROLI: For instance, three years ago we have been embarked with Montenegro ... we are giving them suggestions or information how to set up a registry, how to keep a track of this treatment and how to present data to the parliament on an annual basis, or whatever is required by the Ministry of Health.

Onor. Agius, biex indaħħlek f’din, imbagħad wara elenkajt il‑liġi tal‑HFEA kif tista’ b’xi mod tiddetermina... Li rrid ngħid huwa li anke hawn, Dr. Gianaroli qisu qiegħed jgħid li l‑ESHRE, li jiena dħalt fil‑website tagħha u kont immeraviljat, jiġifieri jiena fir‑rapport ngħid li l‑ESHRE, is‑sentenza li użajt fir‑rapport biex nipprova nispjega x‑xorti li kellu dan il‑kumitat li jkollu lil Dr. Gianaroli hawnhekk, hemm figura li ... 

“L‑ESHRE fi ħdanha għandha EIM data collection consortium, which collects data from 1000 units from around Europe or more than half a million treatments every year.” 

Jiġifieri naħseb bħala data, li wieħed ikun ESHRE, forsi iktar tagħmel sens, imma mbagħad naħseb li bħala manpower, donnu Prof. Brincat ried jagħti ad intendere li l‑HFEA tal‑UK tkun aktar faċli biex wieħed ... Għax aħna konna tlaqna mill‑argument li Malta m’għandhiex biżżejjed human resources li on the grounds, hands‑on, huma f’dan is‑settur għax inti fl‑aħħar mill‑aħħar lanqas trid li nofs tużżana minn nies li huma f’dan is‑settur ikunu l‑persuni li jiddeċiedu wkoll, jiġifieri naħseb li anke minn dan l‑aspett ... Issa jekk l‑ESHRE ssemmi biss lil Montenegro, fejn hi allura daħlet mill‑aspett ta’ għajnuna, manpower, eċċ, jiena naħseb li hawn ukoll kważi tikkorrabora ma’ dak li qal Prof. Brincat, li l‑ESHRE, għalkemm għandha din id‑data kollha u bla dubju ta’ xejn wieħed japprezza x‑xogħol u l-isforzi li qed ikun hemm min‑naħa tagħha, naħseb li forsi bħala manpower, fejn Prof. Brincat insista li għandha tkun aktar HFEA based ... X’taħseb f’dan ir‑rigward?

ONOR. FRANCIS AGIUS: Jiena naħseb illi aħna għandna nirrispettaw il‑karatteristiċi ta’ pajjiżna. Jiġifieri aħna għandna orjentament qawwi lejn is‑sistema Brittanika, speċjalment fis‑sistema tal‑mediċina. Jiena naqbel li għandu jkun hemm kuntatt qawwi ħafna mal‑HFEA, però r‑realtà tagħna hi li aħna qegħdin hawn isfel, fil‑Mediterran, dawn il‑pazjenti jistgħu jmorru l‑Italja jew postijiet forsi aktar viċin, għalkemm minħabba l‑costs mhux bilfors imorru fil‑viċin, jiġifieri ma nistgħux ngħidu fejn imorru, forsi jmorru f’pajjiżi oħrajn, fl‑Eastern countries ukoll ’il quddiem. Jiġifieri jiena naħseb illi anke tal‑Ewropa, l‑ESHRE għandu jkollna kuntatt tajjeb magħha, almenu aħna nistgħu nesiġu illi d‑data sharing tkun kull sena magħha u ....

THE CHAIRMAN: Bħala expertise naħseb li aktar għandna nużawha.

ONOR. FRANCIS AGIUS: Jiena naħseb li bħalma aħna mhux se nidħlu fid‑dettall fl‑ewwel biċċa, li noqogħdu nippreskrivu min għandu jkun, għandna ngħidu l‑punti tagħna illi aħna għandna nieħdu the best of these two, naqbel miegħek illi r‑riżorsi umani se jkunu diffiċli għax se jkunu l‑ewwel nett l‑istess nies, li verament jista’ jkollhom conflict of interest, għax jgħidulek li huma qed jagħmlu dak ix‑xogħol u jkunu jridu jipproteġu lilhom infushom. In‑nies huma l‑istess li qegħdin l‑università, l‑istess nies li jaħdmu l‑isptar u l‑istess nies li jaħdmu fil‑privat.

THE CHAIRMAN: U l‑istess nies li jaħdmu fl‑awtoritajiet ukoll, li m’għandux ikun.

ONOR. FRANCIS AGIUS: Mill‑esperjenza tal‑aħħar sentejn jiena m’iniex qalbi maqtugħa illi s‑settur privat ma jikkoperax, anke fejn tidħol data. Jiena nista’ ngħid illi llum qegħdin naslu viċin ħafna illi anke l‑isptarijiet privati jagħtuna d‑data kollha, ovvjament aggregated għax huma għandhom interessi kummerċjali u anke finanzjarji fiskali li ma jagħtux ċerta data imma lest li jagħtu d‑data kollha u l‑hospital activity analysis tagħhom allavolja huma sptarijiet privati. Jiġifieri għalhekk jiena ngħid li we should do it right from the beginning, speċjalment fejn tidħol id‑data għax inti għandek follow‑up ta’ patient, x’ġara minnu, jista’ jkollok mortality, morbidity, jiġifieri s‑suċċess ... Naħseb li m’għandniex inkunu tant preskrittivi li ngħidu li bilfors mal‑ESHRE jew inkella bilfors mal‑HFEA Ingliża. Jiġifieri rridu nindikaw li we want the best of ...

THE CHAIRMAN: Ħalli ninterrompi daqsxejn il‑laqgħa ħalli nagħmlu summary żgħir. 

(Pawża)

Nistgħu nkomplu. L‑Onor. Michael Farrugia.

ONOR. MICHAEL FARRUGIA: Bażikament naħseb li rridu nħarsu lejn strutturi li forsi anke l‑ispeċjalisti tagħna huma aktar familjari magħhom. Naħseb li jekk immorru lejn l‑HFEA inkunu qegħdin iktar in line mal‑prattiċi illi ħafna drabi jkunu qegħdin jiġu followed u ħafna min‑nies ikunu ttrenjati fihom. Naħseb il‑kwestjoni l‑oħra, l‑ESHRE, inħarsu lejha aktar bħala data, informazzjoni ...

THE CHAIRMAN: Jiġifieri naqblu li nissuġġerixxu b’dan il‑mod?

ONOR. FRANCIS AGIUS: Xtaqt nisma’ l‑opinjoni tal‑Onor. Michael Farrugia rigward meta fil‑bidu nett konna qegħdin niddiskutu ftit il‑bijoetika, kif tidħol fil‑biċċa xogħol, li m’għandniex nidħlu fiha però illi fl‑awtorità jkun hemm ukoll element raġonevoli ta’ nies li jistgħu jagħtu ...

ONOR. MICHAEL FARRUGIA: Naħseb li l‑bijoetika huwa suġġett ħafna usa’ minn din l‑issue. Naqblu wkoll mela. Mela huwa aspett li f’part 1 ma nidħlux fiha. La għandha tkun tal‑Kumitat u lanqas għandha tkun parti mir‑remit...

THE CHAIRMAN: Issa mbagħad artiklu 8 jgħid hekk:

8 General functions of the Authority 

(1) The Authority shall 

(a) keep under review information about embryos and any subsequent development of embryos and about the provision of treatment services and activities governed by this Act, and advise the Secretary of State, if he asks it to do so, about those matters, 

(b) publicise the services provided to the public by the Authority or provided in pursuance of licences, 

(c) provide, to such extent as it considers appropriate, advice and information for persons to whom licences apply or who are receiving treatment services or providing gametes or embryos for use for the purposes of activities governed by this Act, or may wish to do so, 

(ca) maintain a statement of the general principles which it considers should be followed – 

(i) in the carrying‑on of activities governed by this Act, and 

(ii) in the carrying‑out of its functions in relation to such activities, 

(cb) promote, in relation to activities governed by this Act, compliance with – 

(i) requirements imposed by or under this Act, and 

(ii) the code of practice under section 25 of this Act, and 

(d) perform such other functions as may be specified in regulations. 

(2) The Authority may, if it thinks fit, charge a fee for any advice provided under subsection (1)(c). 

8ZA Duties in relation to carrying out its functions 

(1) The Authority must carry out its functions effectively, efficiently and economically. 

(2) In carrying out its functions, the Authority must, so far as relevant, have regard to the principles of best regulatory practice (including the principles under which regulatory activities should be transparent, accountable, proportionate, consistent and targeted only at cases in which action is needed). 

8A Duty of Authority to communicate with competent authorities of other EEA states.

Din hija interessanti. L‑awtorità għandha wkoll tikkomunika ma’ other EEA states. Aħna qegħdin nitkellmu dwar gvernijiet hawnhekk mhux dwar l‑ESHRE. Imma anke minn dak il‑lat ...

ONOR. FRANCIS AGIUS: Mr Chairman, xtaqt insaqsik jekk inti tafx b’xi tip ta’ Human Fertilisation and Embryology Act f’livell Ewropew. 

THE CHAIRMAN: Ma tirriżultax għax dan il-qasam fih element ta’ sussidjarjetà fl‑UE.

ONOR. MICHAEL FARRUGIA: Aħna qed nippruvaw ...

THE CHAIRMAN: Li tinforza ... La qegħdin fiha ħalli nagħmel parentesi żgħira. Forsi qegħdin off track imma tajjeb li niċċaraw il‑kwestjoni ta’ adoption of embryos. L‑aħħar darba saret il‑mistoqsija u fil‑fatt ridna narawha. Mid-Direttiva tal-Kummissjoni jirriżulta li meta embryo se jkun iffriżat jew jista’ jkun iffriżat, irid ikun hemm bilfors screening ta’ gametes sew għal mard ġenetiku kif ukoll għal mard infettiv. Allura dik awtomatikament issalva s‑sitwazzjoni li embryos are safe to adopt. Imma din hija xi ħaġa aside għax ovvjament ...

ONOR. MICHAEL FARRUGIA: L‑unika ħaġa li rrid nipprova nsemmi hija din ... Għax l‑aħħar darba semmejna xi ħaġa u forsi ma jmurx ikun hemm xi interpretazzjoni ħażina dwar dak li konna qegħdin ngħidu. Skużani li se nagħmel devjazzjoni żgħira fuq il‑kwestjoni ta’ gametes. Meta konna qegħdin nitkellmu fuq gametes konna qed nirriferu għal gametes from third parties, ma konniex qegħdin nitkellmu fuq xi ħadd li jkollu storage a priori minħabba xi trattament bħal chemotherapy li jkun qed jagħmel. Għax tajjeb li niċċaraw l‑affarijiet. 

THE CHAIRMAN: Tajjeb li niċċarawha u noqogħdu attenti kif nagħmluha.

ONOR. MICHAEL FARRUGIA: Għax kif tlaqt minn hawnhekk wara bqajt nhewden fuqha u għidt li mal‑ewwel ċans li jkolli niċċaraha.

THE CHAIRMAN: Tajjeb li qed tagħmel il‑punt għax irrid inkun ċert li tkun ċara anke fil‑mod kif wieħed jiżvolġi l‑argument. 

ONOR. FRANCIS AGIUS: Però jiena qed nifhem li aħna xorta se mmorru biex nippromwovu l‑adoption ta’ embryos li ġejjin minn gametes li se jkunu screened, għax hekk titlob anke l‑Commission, imma li nafu li dawn jistgħu ma jintużawx mill‑koppja. Jiġifieri hemm l‑element ta’ donation. 

THE CHAIRMAN: Hekk hu. Imma biex issa l‑affarijiet ikunu ċari ...

ONOR. MICHAEL FARRUGIA: Imma hemm differenza bejn id‑donation u bejn l‑adoption. 

THE CHAIRMAN: Aħna mhux se nitkellmu dwar donation ta’ embryos imma dwar adoption.

ONOR. MICHAEL FARRUGIA: Imma hemm kwestjonijiet kompletament differenti. Sakemm il‑koppja tkun għadha fl‑età illi hi jista’ jkollha t‑tfal ....

ONOR. FRANCIS AGIUS: Ippermettili ftit għax għandi diffikultà hawnhekk. Inti semmejt li l‑koppja li se żżomm l‑embryos għal quddiem għalihom stess. Dik mhijiex donation għax hija bejn il‑koppja stess. Imma jekk qed nifhem sewwa, aħna qegħdin nippromwovu u nagħmlu wkoll proviso għal dawk l‑embryos illi hemm il‑possibiltà li ma jintużawx u mbagħad jiġu adottati. Dik aħna se nsejħulha adoption imma fil‑fatt genetically, physically, biologically hija donation. Għax inti se tagħti genetic material ta’ nies differenti ...

THE CHAIRMAN: Ħalli ngħidlek x’inhi d‑differenza. Mhux tant għax qiegħed ...

ONOR. FRANCIS AGIUS: Jiena m’iniex kontrieha.

THE CHAIRMAN: Issa se nkun onest u rrid nagħmel punt hawnhekk. Din illum hija l‑aħħar laqgħa u rrid napprezza li għal 11‑il darba t‑tlieta li aħna rnexxielna npoġġu bilqiegħda fuq l‑istess mejda u naħseb li dan kien sforz ġenwin u nispera li issa ovvjament il‑kollegi tagħna l‑oħra fil‑Parlament japprezzaw. Għax jiena nippretendi li issa qabel ma wieħed jgħid “iva” jew “le”, wieħed jara ftit, l‑ewwel nett il‑gvern meta jiġi biex jabbozza imma anke ovvjament ... Imma apparti minn dan, id‑differenza tidher ċara għax jiddependi mill‑ħsieb a priori. Dwar donation dak li jkun ikun iddeċieda minn qabel, mela allura l‑gamete għamlu biex jagħtih. L‑embryo għamlu biex jagħtih. Mentri fil‑każ ta’ adoption, bħalma jiġri fil‑veru sens tal‑kelma anke f’adoption ta’ tfal normali, it is sort of an accident. The embryo was formed imma by accident it was not utilised. Allura mbagħad the terminology is different. It was never intended to be donated. The donation happened to be. 

ONOR. MICHAEL FARRUGIA: F’donation il‑frozen embryo huwa tiegħi u jiena se nagħtih lil xi ħadd għax irrid jien, ekkH

filwaqt li f’adoption hija kompletament the other way round. 

THE CHAIRMAN: Eżatt. Fil‑liġi an adopted child is the child of the adoptive parents not of the biological parents.

ONOR. MICHAEL FARRUGIA: Hemm request ta’ koppja li għandhom problema minħabba sterilità ta’ wieħed jew tnejn li huma, illi qed jitolbu illi minflok jadottaw persuna diġà mwielda, joffru li jagħtu l‑fakultà li jieħdu minn dawk il‑frozen embryos li jkunu ...

ONOR. FRANCIS AGIUS: Aħna l‑kelma “gametes” m’aħniex indaħħluha mkien. La f’donation u lanqas f’adoption, ma teżistix. (Interruzzjonijiet)

THE CHAIRMAN: Imma ejjew noqogħdu attenti. Meta qegħdin nitkellmu dwar adoption of embryos, sta għal min se jilleġisla issa biex ovvjament jara li... Għax l‑AG qalilna, għax jiena kont lest, dħalt u ppruvajt nara liema artikli huma kompatibbli u liema mhumiex kompatibbli. Hu qabad mal‑ewwel artikli u mal‑preambolu u mill‑ewwel iddeċieda li peress – imma dak huwa kompitu tal‑AG – li l‑intenzjoni ta’ min illeġisla ma kinitx li l‑embryos ikunu parti mil‑liġi allura addirittura hu qal li it’s not on. Imma l‑punt huwa li jiena nippretendi li min jilleġisla ovvjament irid jara li fil‑każ ta’ adoption of embryos, the biological parents tal‑embryo, again kif għidna dejjem fuq il‑gametes, la hemm drittijiet u lanqas dmirijiet. Imma dik issa jarawha huma.

ONOR. FRANCIS AGIUS: Però hemm it‑traceability li hija dritt fundamentali. 

THE CHAIRMAN: Veru.

ONOR. MICHAEL FARRUGIA: Dawn l‑affarijiet huma deċiżi.

THE CHAIRMAN: Hemm affarijiet li huma deċiżi imma aħna ddeċidejna fuq gametes. Imma li jgħodd għall‑gametes jgħodd ukoll għall‑embryos. Imma again, din nistgħu forsi nidħlu fiha fil‑każ ta’ adoption of embryos, li meta l‑bniedem jilleġisla jrid joqgħod attent għat‑traceability imma fl‑istess ħin wieħed irid joqgħod attent li bl‑ebda mod ma jdaħħal il‑biological parents tal‑embryo fi drittijiet jew dmirijiet. Għalkemm again, anke hawn, ma kienx fir‑remit tagħna, għalkemm aħna tant qed ninsistu fuq l‑adoption ta’ embryos. Imma anke hawn, li wieħed jeskolpa kompletament il‑biological parents mid‑dmirijiet daqskemm li kieku kienu gametes, jista’ jkun li mhux qed nitkellmu fuq like with like. Għax gamete li pproduċejtha biex nagħtiha mod, imma embryo li pproduċejtu biex nagħtih ċans jgħix u ċ‑ċirkostanzi ma ħallewnix, hemmhekk ... 

ONOR. FRANCIS AGIUS: Il‑punt huwa dan. Jiena nixtieq inġib analoġija. Għax inti semmejt it‑tfal, it‑tfal, it‑tfal. Aħna nemmnu li embryo huwa persuna umana imma ejja ngħidu li embryo huwa embryo, imma tifel kulħadd jaf li huwa tifel. Issa aħna nafu li minħabba ċerti ċirkostanzi inti għandek ...

ONOR. MICHAEL FARRUGIA: Skużani waħda. Irridu noqogħdu attenti mit‑terminoloġija “persuna”. Ir‑raġuni hija l‑kwestjoni legali li konna semmejna l‑aħħar darba anke fejn jidħlu każijiet ta’ omiċidju. 

ONOR. FRANCIS AGIUS: Mill‑aspett legali ...

ONOR. MICHAEL FARRUGIA: Fil‑każ ta’ abort, anke l‑penali huma differenti.

ONOR. FRANCIS AGIUS: Jiena li qiegħed membru fuq dan il‑Kumitat irrid nagħti spjegazzjoni lill‑Kamra u lill‑poplu li jiena għamilt minn kollox biex niddefendi l‑ħajja mill‑bidu tagħha, jiġifieri f’dak is‑sens. Naqbel miegħek li b’mod legalistiku forsi ma nkunx qed nitkellem eżatt meta ngħid “persuna”. Però biex inġib analoġija, anke forsi biex nispjegaw, jekk mhijiex tajba għiduli, hija li inti għandek popolazzjoni ta’ tfal ġo pajjiż, isir terremot, imutu ħafna parents u numru ta’ tfal iridu jingħataw għall‑adoption. Jiġifieri l‑pajjiż għandu liġi tal‑adoption dwar x’għandu jsir. Aħna qegħdin naraw sitwazzjoni fejn għandna numru ta’ koppji infertili, irridu nagħtuhom soluzzjoni... Għax jekk aħna ngħidu “le” għal kollox, lil dawn m’aħniex se nagħtuhom soluzzjoni. Issa nafu li ċertu koppji jista’ jkollhom l‑embryos tagħhom frozen. X’se jsir minn din il‑popolazzjoni? 

Il‑framework tal‑liġi jrid ikun li aħna se nagħmlu minn kollox biex dawn l‑embryos jiġu utilizzati u nagħtuhom iċ‑ċans li jgħixu. Issa għalhekk hawnhekk norbot ħafna ma’ dak li qed jgħid iċ‑chairman rigward il‑livell ta’ anonimità li għandu l‑parent meta huwa qed jagħti l‑gametes jew qed jagħti l‑embryos. Jiena ma narahiex l‑istess ħaġa imma differenti. Illi neżonerawh mill‑obbligi, eċċ, nasal għax anke biex jagħtihom lill‑adoptive persons għax inkella dawn se jiġu fostering. 

ONOR. MICHAEL FARRUGIA: Jiġifieri la rridu nużaw il‑kelma “adoption”, la “donation” u lanqas “fostering”. Qgħadna attenti ħafna.

THE CHAIRMAN: Imma min se jilleġisla jrid jidħol f’dan l‑aspett.

ONOR. FRANCIS AGIUS: Hija importanti ħafna from the psychological point of view.

ONOR. MICHAEL FARRUGIA: Fil‑fatt għalhekk jiena kont qed inkun tassattiv ħafna fuq it‑terminoloġija li fil‑fatt konna qegħdin nużaw. Naħseb li d‑direzzjoni li rridu nagħtu lil‑leġislatur, trid tkun ċara bħala direzzjoni ħalli jagħżilha jew ma jagħżilhiex. Imma għalinqas ikun jaf li aħna concerned anke fuq terminoloġija ta’ kliem li aħna fil‑fatt qegħdin nużaw. Naħseb li huwa importanti li l‑leġislatur jagħraf li aħna konna attenti ħafna fuq it‑terminoloġiji kollha użati. 

ONOR. FRANCIS AGIUS: Ħalli ngħid x’qed jgħaddili minn moħħi. Jekk inti għandek xebba jew ġuvni ta’ 12‑il sena jew 14‑il sena, li jibda jirrealizza x’jiġifieri mewt, x’jiġifieri ġenituri, x’jiġifieri m’għandux missier, eċċ, u lil dan jgħidulu li ommu u missieru mhumiex dawk li qegħdin irabbuh imma bijoloġikament kienu tnejn oħra ... 

THE CHAIRMAN: Dik provduta fil‑liġi ta’ adoption.

ONOR. FRANCIS AGIUS: Iva. Issa dan ta’ ċerta età, sa meta jibda l‑ħajja tax‑xogħol eċċ, forsi ma jagħtix kas. Dan jaf ikollu 50 sena, forsi se jsir nannu u jkun irid ikun jaf min huma l‑biological parents tiegħu.

THE CHAIRMAN: Għandu dritt ikun jaf.

ONOR. MICHAEL FARRUGIA: Għandu dritt ikun jaf.

THE CHAIRMAN: U din ittrattajnieha anke ma’ Prof. Gianaroli u hu daħal kif pajjiżi differenti jipprovdu għaliha. Fl‑Unjoni Ewropea hija a must li wieħed ma jibqax anonimu. Hawnhekk qegħdin nitkellmu fuq donation of gametes imma aħna fuq donation of gametes ma dħalniex. Imma biex nagħlaq din il‑parentesi, fuq il‑kwestjoni tal‑isterilità fejn wieħed jista’ ma jkollux bżonn gametes ta’ terzi imma jista’ juża gametes tiegħu imma jrid jaħżinhom, hemmhekk se nirrakkomandaw lill‑gvern li jdaħħal l‑isterilità fil‑lista ta’ dak il‑package, li tkun allura available biex ikunu jistgħu jsiefru barra minn Malta?

ONOR. MICHAEL FARRUGIA: Safejn naf jiena diġà qiegħda available li persuni – għax kelli każijiet jiena – li kellhom problema minħabba chemotherapy, il‑gvern bagħthom barra minn Malta biex jistorjaw l‑isperma ħalli jkunu jistgħu jingħataw il‑kura minħabba l‑kanċer u mbagħad ikun hemm l‑arranġamenti …

THE CHAIRMAN: Nidħlu fiha bħala rapport?

ONOR. MICHAEL FARRUGIA: Jiena xorta rrid nagħmilha ċara illi ngħidu: Isma’, għalkemm aħna qegħdin nitkellmu fuq gametes minn terzi, bl‑ebda mod ma rrid inkisser illi dak li diġà huwa …

ONOR. MICHAEL FARRUGIA: Mela allura rridu nagħmlu l‑punt li l‑isterilità hija fil‑lista tal‑gvern biex jibgħat lill‑pazjenti barra u għall‑mument jużaw il‑gametes tal‑persuna maħżuna fejn hemm. Ġieli ma jkunx hemm għax ġieli tkun congenital il‑problema jew ma tkunx congenital imma tkun prior to reproduction. 

ONOR. FRANCIS AGIUS: Aħna rridu nagħmluha li l‑prattiċi li hemm illum mhumiex se jitneħħew. 

THE CHAIRMAN: Sterility fejn gametes of couples …

ONOR. MICHAEL FARRUGIA: Ma niddejjaqx jekk tiċċekja biex tikkonferma li għandi raġun, imma safejn naf jien hekk qiegħda għax kelli każijiet jiena personali.

THE CHAIRMAN: Mela la għalaqna dik il‑parentesi, allura mmorru lura fuq l‑HFEA sort of kif il‑liġi tipprovdi… Aħna konna ġejna mogħtija kopja tal‑liġi tal‑HFEA. Imma mbagħad jidħlu aspetti oħrajn. Għandek hekk:

8ZA Duties in relation to carrying out its functions 

8A Duty of Authority to communicate with competent authorities of other EEA states

8B Agency arrangements and provision of services 

8C Contracting out functions of Authority 

Dan pereżempju jgħidlek li farming out mhux kollox, kif konna ngħidu qabel. We cannot farm out decisions to people who have a conflict of interest. U tipprovdi għaliha. Pereżempju there are things that are excluded from being farmed out.

8D Disclosure of information where functions of Authority exercised by others 

8E Power to assist other public authorities 

Imbagħad eventwalment f’artiklu 25 għandek il‑Code of Practice. Dan jgħid hekk:

25 Code of practice

(1) The Authority shall maintain a code of practice giving guidance about the proper conduct of activities carried on in pursuance of a licence under this Act

35 and the proper discharge of the functions of the person responsible and other persons to whom the licence applies.

(2) The guidance given by the code shall include guidance for those providing treatment services about the account to be taken of the welfare of children who may be born as a result of treatment services (including a child’s need for supportive parenting), and of other children who may be affected by such births.

(2A) The code shall also give guidance about –

(a) the giving of a suitable opportunity to receive proper counselling, and

Din ħaġa li daħlet wara. Jiġifieri dan kollu aħna dħalna fih u fir‑rapport jiena dħalt fiha fil‑laqgħa li kien hawn ma’ Ms. Attard.

 (b) the provision of such relevant information as is proper, in accordance with any condition that is by virtue of section 13(6) or (6A) a condition of a licence under paragraph 1 of Schedule 2.

(3) The code may also give guidance about the use of any technique involving the placing of sperm and eggs in a woman.

(4) The Authority may from time to time revise the whole or any part of the code.

(5) The Authority shall publish the code as for the time being in force.

(6) A failure on the part of any person to observe any provision of the code shall not of itself render the person liable to any proceedings, but—

(a) the Authority shall, in considering whether there has been any failure to comply with any conditions of a licence and, in particular, conditions requiring anything to be "proper" or "suitable", take account of any relevant provision of the code, and

(b) the Authority may, in considering, where it has power to do so, whether or not to vary or revoke a licence, take into account any observance of or failure to observe the provisions of the code.

Dan huwa ovvjament aspett li l‑liġi tista’ tidħol fih fis‑sens xi rwol ikollha l‑awtorità. Imma mbagħad aħna għidna li huwa importanti li fejn jidħlu Code of Practice u Standards of Best Practice, bdew ikunu affarijiet supplimentari għall‑att u mhux worded fil‑liġi per se. Naqblu? (Onor. Membri: Iva) Mela dik lesta. Għidna kif għamilna l‑8.2. Issa niġu għall‑8.3. Hawnhekk qed nitkellmu dwar rakkomandazzjonijiet tal‑Kumitat dwar l-Affarijiet Soċjali tal‑2005. Din tgħid hekk:

8.3 L‑użu ta’ teknoloġiji tal‑Ġenetika u tal‑Prokreazzjoni Assistita għandhom mhux biss jiġu pprattikati minn istituzzjonijiet jew tobba adekwatament kwalifikati iżda minn dawk li jkunu wkoll reġistrati u liċenzjati mill‑istess Dipartiment/Awtorità.

Issa aħna llum fl‑ispeċjalizzazzjonijiet li hawn, hemm speċjalizzazzjoni wkoll tal‑gynaecology, allura dik hija...

ONOR. FRANCIS AGIUS: Aħna se mmorru fuq l‑ispeċjalisti ... 

ONOR. MICHAEL FARRUGIA: Mhux qegħdin nispeċifikawha. 8.3 mhux hekk qiegħda. 

THE CHAIRMAN: Le, din m’għandhiex x’taqsam mal‑awtorità. Din tgħid hekk:

8.4 L‑użu ta’ teknoloġiji tal‑Ġenetika u tal‑Prokreazzjoni Assistita għandhom mhux biss jiġu pprattikati minn istituzzjonijiet jew tobba adekwatament kwalifikati iżda minn dawk li jkunu wkoll reġistrati u liċenzjati mill‑istess Dipartiment/Awtorità.

Jiġifieri li tkun gynaecologist u obsetrician mhux biżżejjed iżda minn dawk li jkunu wkoll reġistrati mill‑istess dipartiment jew awtorità. 

ONOR. MICHAEL FARRUGIA: Irridu noqogħdu attenti. Għax inti qed titkellem dwar gynaecologist u obstetrician biss; jew se ddaħħal fiha wkoll il‑persuni kollha illi se jieħdu sehem fil‑proċess kollu from A to Z? Irridu noqgħodu attenti għal dak li qegħdin ngħidu.

ONOR. FRANCIS AGIUS: Lokalment taħraq din. 

THE CHAIRMAN: Imma naħseb li tagħmel sens ukoll. Mela l‑ewwel statement huwa li wieħed ikun fl-ispecialist register li diġà huwa pprovdut mill-Medical Council. Naqblu? L‑ewwel statement hekk jgħid. Issa hawn qed jgħid li dak mhux biżżejjed. Qed jgħid li għandhom ikunu wkoll reġistrati u liċenzjati mill‑istess dipartiment/awtorità. 

Ovvjament anke hawn jista’ jkun li l‑awtorità tiddeċiedi li jkun hemm il-grandparent clause, bħalma għidna anke ma’ Ms Attard fil‑kwestjoni ta’ counselling. 

ONOR. FRANCIS AGIUS: Jiena naħseb li f’dan il‑każ għandna naraw x’inhi best practice f’postijiet oħrajn and we should not reinvent the wheel u nimxu eżattament ma’ dak li jagħmlu l‑Ingilterra pereżempju.

ONOR. MICHAEL FARRUGIA: Fil‑fatt għandek il‑Code of Practice kif konna diġa tkellimna. Anke fejn inti ma tosservax ir‑regolamenti, imbagħad hemm il‑prattiċi kif inti mbagħad jittieħdu azzjonijiet ħalli inti, għalkemm inti qiegħed speċjalizzat f’dik il‑linja, allura kulħadd għandu l‑fakultà li jista’ jipparteċipa.Imma mbagħad jekk inti ma timxix mal‑kodiċi, anke bħala istituzzjoni, allura għandek bħalma għandek l‑HFEA li tieħu l‑passi kollha neċessarji biex persuna li qiegħda tabbuża ma tħallihijex tkompli tipparteċipa f’dak li‑proċess. (Interruzzjonijiet) 

ONOR. FRANCIS AGIUS: Jiena naqbel għax din hija forma ta’ self‑regulation.

ONOR. MICHAEL FARRUGIA: Jiena ngħid li mhux biss ngħidu “Imma minn dawk li jkunu rreġistrati u liċenzjati mill‑istess dipartiment u awtorità” imma ngħidu ...

THE CHAIRMAN: L‑ewwel nett aħna qegħdin ngħidu “dipartiment” jew “awtorità”? Din irridu niddeċiedu fuqha. Aħna “awtorità” qed ngħidu hux hekk?

ONOR. MICHAEL FARRUGIA: Li jkunu prattikati minn istituzzjonijiet u tobba adagwetament kwalifikati, imma mbagħad ikollok il‑body illi jkun qiegħed jara u jassisti ... 

THE CHAIRMAN: Eżatt mela “dipartiment” trid titneħħa.

ONOR. MICHAEL FARRUGIA: Dawn ma jkunux reġistrati ma’ dik l‑awtorità. Qed ngħidu li l‑awtorità jkollha d‑dritt illi min mhux miexi mal‑kodiċi ta’ prattika, teżentah milli jista’ jkompli. (Interruzzjonijiet) 

THE CHAIRMAN: Imma rridu noqogħdu attenti. Aħna issa dħalna f’artiklu ġdid kif propost fl‑2005. Jiġifieri aħna hawn m’għadniex qed ngħidu x’inhuma l‑funzjonijiet tal‑awtorità. Il‑funzjonijiet tal‑awtorità jinkludu dak li qed jgħid l‑Onor. Farrugia, jiġifieri li jekk wieħed fil‑code of practice tiegħu ma jkunx qiegħed josserva ċertu aspetti, dik tista’ tiġi revokata. Kollox sew, dik naqblu dwarha. 

Imma besides that f’artiklu 8.3 qegħdin ngħidu 1. Any obsetrician and gynaecologist can perform IVF? 2. Any medical practitioner who has experience in this matter can perform an IVF anke jekk mhuwiex obstetrician and gynaecologist imma forsi b’grandparent clause li għandu ċerta esperjenza? Dan li qed ngħidu. 

ONOR. MICHAEL FARRUGIA: Ħalli nifthiemu minn lenti differenti. Jiena surgeon u l‑ispeċjalità  tiegħi hija gastroenterology imma bħala surgeon jekk jiena se mmur nopera fir‑ras hemm ċertu limiti ta’ kemm jiena kapaċi nopera. Jekk jiena se nopera dwar ċertu affarijiet fir‑ras, jien esponejt lili nnifsi għal ċertu liability, eċċ. 

THE CHAIRMAN: Nistgħu naraw jekk fil-lista tal-ispecialities hemmx din.

ONOR. MICHAEL FARRUGIA: Jiena rrid nara fil‑lista tal‑ispecialities hemmx miktuba din. Safejn naf jien m’għandniex bħala specialisation in the reproductive medicine. 

THE CHAIRMAN: Mela mbagħad sta għall‑awtorità li tara li inti jkollok biżżejjed esperjenza biex tagħmilha. 

ONOR. FRANCIS AGIUS: L‑8.3 naraha li għandha tiġi hekk: “L‑użu ta’ teknoloġiji tal‑Ġenetika u tal‑Prokreazzjoni Assistita għandhom mhux biss jiġu pprattikati minn tobba adekwatament kwalifikati mill‑Kunsill Mediku...” Issa jien ma nafx min jiċċertifika l‑istituzzjonijiet. (interruzzjonijiet) Dan biex inkun ċert li t‑tobba qegħdin fuq l‑ispecialist register according to the best practice bħalma qegħdin fil‑medical registers fl‑Unjoni Ewropea. Hawnhekk irridu ngħidu li jkunu reġistrati u liċenzjati mill‑istess awtorità għax jekk ngħidu mad‑dipartiment se ndaħħlu d‑Dipartiment tas‑Saħħa f’kunflitt mal‑awtorità.

THE CHAIRMAN: Mela aħna qed ngħidu li l‑kelma “istituzzjonijiet” hija żejda għax diġà tidħol f’ta’ qabilha dwar l‑aspett tal‑awtorità kif tirregola l‑kliniċi eċċ. Jiġifieri l‑kelma “istituzzjonijiet” hawnhekk se tiġi deleted u se nkunu qegħdin ngħidu “prattikati minn tobba adekwatament kwalifikati”. Mela se ngħidu hekk: “għandhom mhux biss jiġu prattikati minn tobba adekwatament kwalifikati u reġistrati...”

ONOR. FRANCIS AGIUS: Huwa l‑Kunsill Mediku li jrid jara jekk bniedem li jaħdem f’dan ix‑xogħol huwiex biżżejjed.... (Interruzzjonjiet) Mela ngħidu; “jew tobba adekwatament kwalifikati u reġistrati mal‑Kunsill Mediku iżda minn dawk li jkunu wkoll reġistrati u liċenzjati mill‑istess awtorità.” L‑awtorità tista’ tgħid li se tirrikonoxxi biss dawk li marru għat‑tali kors fuq l‑assisted procreation.

THE CHAIRMAN: Mela fuq din qbilna. Issa mmorru għall‑8.4 li tgħid hekk: 

“Il‑kunsens infurmat għandu jingħata bil‑miktub minn dawk li qed jipparteċipaw f’dawn il‑proċeduri. Dan wara li tiġi mgħoddija l‑informazzjoni neċessarja u jkunu ngħataw il‑pariri minn professjonisti kompetenti.”

U fuq din naqblu.

L‑8.5 tgħid hekk:

“Waqt li l‑kunfidenzjalità għandha tiġi dejjem rispettata, il‑gvern għandu jibda jkollu statistika disponibbli kemm biex isegwi l‑iżviluppi tal‑bijoteknoloġija u kemm ikun f’pożizzjoni li jfassal il‑policy. Għal dan il‑għan it‑tabib jew l‑istituzzjoni li qiegħda tospita dawn il‑proċeduri għandu jkollhom l‑obbligu li jżommu rekords ta’ informazzjoni.”  

Issa jiena hawnhekk niżżilt ukoll il‑Mistoqsija Parlamentari li kont għamilt. Fil‑fatt f’dan ir‑rapport li ħejjejt komplejt ngħid hekk: 

“Dan jidher ċar li hu nieqes mit‑tweġiba mogħtija fl‑20 ta’ April, 2010 għall‑Mistoqsija Parlamentari li għamel iċ‑Chairman lill‑Ministru tas‑Saħħa, l‑Anzjani u l‑Kura fil‑Komunità:

PQ15924 - Jista’ l‑Ministru jgħid matul l‑2009 kemm ġew investigati koppji għall‑infertilità? X’kienet l‑età u l‑istat soċjali tal‑mara f’kull każ?” 

Issa aħna staqsejna żewġ affarijiet bażiċi li huma l‑età u l‑istat soċjali. Anzi l‑istat soċjali naħseb li ma kienx daqshekk importanti għalina imma minħabba t‑termini u r‑remit li ġew mogħtija lilna staqsejt fuqha wkoll. U dan għaliex mill‑bidu għidna li għalina mhux se tagħmel differenza kbira imma l‑aqwa li l‑koppja tkun waħda stabbli. Mela ħalli naqra t‑tweġiba:

“Ninsab infurmat li dan hu servizz li huwa offrut mid‑Dipartiment tal‑Outpatients. F’dan id‑dipartiment ma tinżammx statistika dwar ir‑raġunijiet għalfejn il‑pazjenti jkunu ġew riferuti u dwar id‑djanjożi. Għaldaqstant m’iniex f’pożizzjoni li nagħti l‑informazzjoni mitluba.”

Biex inkunu ġusti din hija ġenerika, jiġifieri stajna staqsejna dwar il‑kallijiet għax xorta waħda kien ikollna l‑istess tweġiba. Ovvjament sterilità ħlief għal intervent kirurġiku, li ħafna drabi jkun f’forma ta’ laporoscopy u xorta jkunu day case u xorta jkunu outpatients. Jekk fl‑outpatients, f’dan il‑qasam ukoll se tgħid li mhu se żżomm l‑ebda informazzjoni jew li inkella m’għandek l‑ebda data, awtomatikament se tkun qed tgħid li f’dan il‑qasam inti għandek nuqqas u allura naħseb li hemmhekk hemm bżonn ta’ żviluppi kbar.

ONOR. FRANCIS AGIUS: Jiena naħseb li hawnhekk għandna nkunu aktar tassattivi u jekk hemm bżonn nispeċifikaw x’tip ta’ data għandha tinżamm. Kif rajna aktar qabel ‑ hawnhekk nirriferi għal dak li għamel l‑ESHRE, fejn iżomm data updated ħafna li tintuża mhux biss għall‑interess tal‑pazjenti nfushom imma anke għat‑tfassil tal‑policies ‑ naħseb li huwa essenzjali li nkunu ħafna aktar tassattivi għax se nerġgħu niġu fl‑istess sitwazzjoni tat‑tweġibiet aktar ‘il quddiem fuq dan il‑qasam. Jiġifieri nenfasizza li d‑data tista’ tkun easily disaggregated biex b’hekk tipproteġi l‑privatezza imma mill‑bqija ma nara l‑ebda raġuni għalfejn m’għandhiex tingħata. 

ONOR. MICHAEL FARRUGIA: Fuq dan il‑każ naħseb li l‑kwestjoni ta’ data hija importanti mhux biss fejn tidħol l‑IVF imma prattikament fuq kollox. Dan għaliex id‑data tagħtik gwida u direzzjoni anke ta’ policies li inti trid tissettja skont it‑trends ta’ ċertu mard li wieħed ikun qiegħed jara. U mbagħad minn hemm imexxi ‘l quddiem. Naħseb li waħda mill‑affarijiet li tagħti din id‑data li kieku tibda tinġabar mit‑tobba kollha – mhux mit‑tobba tal‑isptarijiet biss – tkun li tagħti aktar fakultà li l‑policies li jiġu ssettjati u l‑evalwazzjoni jkunu aktar eżatti. Imma f’dan il‑każ din l‑informazzjoni hija aktar essenzjali jekk eventwalment se nkunu qegħdin nitkellmu fuq l‑adoption tal‑fetu. 

ONOR FRANCIS AGIUS: Jiena naqbel ma’ dak li qed jgħid l‑Onor. Farrugia u nżid li hemm raġunijiet oħra għalfejn din għandna nagħmluha aktar tassattiva. Fil‑fatt jirriżulta li ħafna drabi jkun hemm protezzjoni ta’ data minn clinicians li d‑data jżommuha għalihom sabiex ikunu jistgħu jiktbu l‑papers u għax jgħidulek li dik l‑informazzjoni jkunu ġabruha huma u għalhekk ma jkunux iridu jagħmlu x‑sharing tagħha. U allura d‑data hemm tkun. Jien bħalissa qiegħed naħseb fuq l‑isptar – jiġifieri hawnhekk ma tidħolx il‑kwestjoni ta’ taxxa – u d‑data ġol‑isptar biex ma nsemmix ċerti units partikolari. Inutli tistaqsi għad‑data għax jgħidulek li ma jiġbruhiex meta fir‑realtà d‑data tkun qiegħda tinġabar. Fil‑fatt għandhom data dettaljata ħafna imma jridu jżommuha għalihom għax id‑data għandha power, fosthom dik biex ikunu jistgħu jiktbu l‑papers. 

THE CHAIRMAN: Aktar ‘il quddiem jissemmew id‑diverġenzi li hemm bejn id‑Dipartiment tal‑Pedjatrija u d‑Dipartiment tal‑Ġenikoloġija. Fil‑fatt din smajna lil Dr Soler jitkellem fuqha.

ONOR. FRANCIS AGIUS: Jekk ma tkunx tassattiva li lil dawn iġġiegħlhom jagħmlu rapport ħadd mhu se jagħtik rapport.

THE CHAIRMAN: Jiġifieri l‑8.5 naqblu miegħu u se nagħmlu riferenza għall‑ESHRE u għad‑data eċċ. Inti għidt li għandna nagħmluha aktar tassattiva.

ONOR. FRANCIS AGIUS: Iva tista’ sempliċement tgħid li kull sena jrid jingħata rapport dettaljat tal‑każijiet. (Interruzzjonijiet) Inti taf li ġol‑isptar stess għandek ċerta data bħal pereżempju, fl‑obstetric department li ma jagħmlux sharing tagħha ma’ units oħra. Lanqas linkage fil‑kompjuter m’hemm! Allura għandna ngħidu li din id‑data għandha tkun aċċessibbli meta tkun mitluba jew inkella li għandha tingħata b’mod regolari. Pereżempju, aħna hawnhekk smajna mill‑pediatricians kif fl‑aħħar ta’ kull xahar kienet issir mortality conference ħalli jitkellmu biex mietu t‑trabi eċċ. Issa dik għandha tkun parti mill‑istruttura.

THE CHAIRMAN: Meta aħna konna għamilna dawn il‑mistoqsijiet lil Dr Gianaroli, dan kien qal hekk: “by law like in many countries we are required to present data every year to our national health institute. We send the aggregated data and there is no individual data.” Jiġifieri fuq dak l‑aspett qed ngħidu li din għandha tidħol hawnhekk ukoll u li din id‑data wieħed irid jibagħtha lill‑awtorità. Hux hekk? Naturalment din id‑data jibagħtha b’mod aggregat u mhux individwalment. Issa l‑8.6 jgħid hekk:

“Membri tal‑istaff mediku m’għandhomx jiġu mġiegħla sabiex jipparteċipaw fi proċeduri mediċi li għandhom xi oġġezzjoni morali għalihom. Min‑naħa l‑oħra huma jibqgħu obbligati li jipprovdu informazzjoni dwar il‑possibilità ta’ metodi alternattivi legali.”

Il‑liġi Taljana tipprovdi dan li ġej:

Articolo 16. (Obiezione di coscienza)

1. Il personale sanitario ed esercente le attività sanitarie ausiliarie non è tenuto a prendere parte alle procedure per l'applicazione delle tecniche di procreazione medicalmente assistita disciplinate dalla presente legge quando sollevi obiezione di coscienza con preventiva dichiarazione. La dichiarazione dell'obiettore deve essere comunicata entro tre mesi dalla data di entrata in vigore della presente legge al direttore dell'azienda unità sanitaria locale o dell'azienda ospedaliera, nel caso di personale dipendente, al direttore sanitario, nel caso di personale dipendente da strutture private autorizzate o accreditate.

2. L'obiezione può essere sempre revocata o venire proposta anche al di fuori dei termini di cui al comma 1, ma in tale caso la dichiarazione produce effetto dopo un mese dalla sua presentazione agli organismi di cui al comma 1.

3. L'obiezione di coscienza esonera il personale sanitario ed esercente le attività sanitarie ausiliarie dal compimento delle procedure e delle attività specificatamente e necessariamente dirette a determinare l'intervento di procreazione medicalmente assistita e non dall'assistenza antecedente e conseguente l'intervento.

Hawnhekk sempliċement qegħdin nitkellmu fuq il‑freezing of embryos u mhux fuq dak li jiġri qabel jew fuq dak li jiġri wara. Mela qegħdin nitkellmu fuq l‑actual process and not on the whole process. One has to inform immediately, jiġifieri min iħaddem irid ikun jaf li t‑tali mhux se jagħmilhieli.

ONOR. FRANCIS AGIUS: Kif tafu jien qiegħed fil‑Kunsill tal‑Ewropa u bħalissa hemm paper li qiegħda tiġi diskussa fuq il‑conscientious objectors. L‑attentat huwa li dawn m’għandhomx dritt li joġġezzjonaw u li kull awtorità trid tipprovdi s‑servizzi – u din nifimha – minn persuni li m’għandhomx oġġezzjoni sabiex jagħmlu ċerti prattiċi. Jiġifieri aħna rridu nippruvaw kemm jista’ ikun nantiċipaw dawn l‑iżviluppi.

THE CHAIRMAN: Imma kif inhu l‑wording tal‑liġi Taljana m’intix taqbel miegħu? Jien li ma fhimtx għalkemm qrajtha għal diversi drabi hija l‑articolo 16.2 fejn qed jingħad “L’obiezione può essere sempre revocata o venire proposta anche al difouri dei termini al...” u allura m’hemmx għalfejn tavża bilfors tliet xhur qabel eċċ.

ONOR. FRANCIS AGIUS: Naf fiż‑żgur li l‑institutions mhumiex eżonerati. F’ħafna pajjiżi l‑istituzzjoni ma tistax tgħid li hi toġġezzjona. Jidhirli li l‑unika pajjiż li baqa’ jinsisti fuqha kienet il‑Polonja. (Interruzzjonijiet) Hawnhekk hija individwali imma anke tagħmel distinzjoni bejn l‑individwali. Altru li jkun tabib li se jagħmel l‑intervent imma l‑administrator li jrid jordna pereżempju, l‑apparat jew il‑mediċina li hija parti mill‑proċess. Id‑(d) tinkludih dan imma t‑trend fl‑Ewropa hija li dak m’għandux dritt.

THE CHAIRMAN: Jiġifieri hawn qbil madwar il‑mejda li din tkun inkluża fil‑liġi? 

ONOR. FRANCIS AGIUS: Jien naħseb li l‑importanti li tkun ċara u tiddikjara li jekk aħna qegħdin għaxar tobba u tnejn minnhom iddikjaraw li għandhom objection li jagħmlu din il‑parti tal‑proċedura, l‑istituzzjoni tkun taf dwar dan. 

THE CHAIRMAN: Imma allura kif inhi worded il‑liġi Taljana mhux tajba qiegħda? Għalija tajba qiegħda u tirrispekkja l‑8.6 li ġiet proposta fl‑2005. Mela naqblu. Mela nistgħu ngħaddu għan‑9. Issa hawn se nagħmel l‑istess preambolu, jiġifieri li n‑9 ma tfissirx li konsiderazzjonijiet oħra kollha huma marbuta mal‑IVF. 

ONOR. MICHAEL FARRUGIA: Żomm daqsxejn. Mela aħna qed nitkellmu fuq l‑8.6. L‑uniku tħassib li għandi hawnhekk huma l‑forzi minn terzi, jiġifieri kif – naf li se tgħidli li dan huwa diffiċli – nista’ nikkontrolla pressjoni minn forzi terzi li jipprovaw joħolqu xi forma ta’ kruċjata kontra individwi li jridu jipparteċipaw fiha? Jien naħseb li rridu noqogħdu attenti biex fil‑pajjiż ma nsibux ruħna li rridu nagħtu l‑protezzjoni lil dawk li jridu jimxu u jipprattikaw skont il‑liġi. Jiġifieri m’għandniex inħallu kruċjati minn persuni oħra, bħal boycotting u affarijiet bħal dawn. U dawk il‑persuni li jiddeċiedu li jipparteċipaw ikunu protetti bħalma għandhom ikunu protetti dawk li ma jridux jipparteċipaw.

THE CHAIRMAN: Jien naqbel ukoll ma’ dan. Din hija xi ħaġa ta’ kuxjenza personali u mhux xi ħaġa li għandha tiġi imposta. Imma tajjeb li sar dan il‑punt. Issa l‑liġi Taljana tipprovdi kontra dan? Il‑fatt li inti għandek perjodu ta’ żmien sakemm tista’ tagħmilha... Hawnhekk jgħidlek “la dichariazione dell’obbietore deve essere comunicata entro tre mesi dalla data di entrata in vigore della presente legge”. Mela dan qed jgħidlek li inti għandek tliet xhur ċans sabiex inti tinforma lil min qed iħaddmek. Jiġifieri din hija xi ħaġa li trid taħseb fuqha, u jekk trid tista’ tieħu parir ukoll – għax dawn huma affarijiet ta’ kuxjenza – mingħand professuri tal‑etika eċċ, imma li fl‑aħħar mill‑aħħar imbagħad trid tinforma lill‑employer and that’s that. 

Biss imbagħad qed jingħad hekk: “L’obiezione può essere sempre revocata o venire proposta anche al difouri dei termini al comma 1 ma in tale caso la dichiarazione produce effetto dopo un mese dalla sua presentazione agli organismi di cui al comma 1”. Mela qed jingħad li jekk jien ma użajtx it‑terminu ta’ tliet xhur wara li tħabbret il‑liġi, jien nista’ nagħmilha wara għax ikolli second thoughts imma mbagħad tiġi in effect wara xahar. Jiġifieri lil min iħaddmek trid tagħtih ċans xahar biex isib lil ħaddieħor u naħseb li hija raġonevoli. Imbagħad min se jfassal il‑liġi jaraha hu imma aħna qed nipproponu li għandu jimxi b’dan il‑mod. Mela se naqra n‑9:

“Konsiderazzjonijiet oħra.

9.1. Il‑kumitat dwar l‑affarijiet soċjali jinnota li l‑isptar pubbliku ma jipprovdix it‑trattamenti kollha tal‑infertilità u l‑Prokreazzjoni Assistita. Il‑kumitat għalhekk jirrakmanda li l‑gvern serjament jikkonsidra biex dawn it‑trattamenti jibdew jingħataw mill‑isptar pubbliku.” 

Aħna dħalna fuq l‑ispejjeż tal‑NHS u r‑rajna t‑tabella li konna ġbarna bl‑informazzjoni mir‑rapport tal‑Kunsill tal‑Ewropa. Fil‑fatt nistgħu naraw id‑diversi pajjiżi kemm jipprovdu għall‑ART. Pereżempju, l‑Awstrija tipprovdi għal 70% tal‑ispejjeż. Belgium, Cyprus, Cech Repulic, Denmark, Estonia, France, Greece, Luxembourg, Malta, Netherlands, Slovakia, Slovenia, Sweden u United Kingdom jipprovdu b’mod parzjali għall‑ispejjeż. Imbagħad għandek pajjiżi bħall‑Ġermanja li tipprovdi 50% tal‑ispejjeż. U għandek pajjiżi oħra li ma jipprovdu xejn. Issa hawnhekk mhux qed ngħidu li m’għandhomx liġi għax hemm pajjiżi bħall‑Bulgarija, l‑Ungerija u l‑Irlanda li għadhom ma fasslux liġi. Imma għandek pajjiżi bħal pereżempju, l‑Italja li ma tipprovdix.

ONOR. FRANCIS AGIUS: Sur President, mhux biex inwaqqfek imma ma naħsibx li għandna nidħlu f’din il‑biċċa. Mela aħna nistgħu niddeċiedu kemm se joħroġ l‑istat? (interruzzjonijiet) Ngħidu li l‑istat għandu jipprovdi l‑massimu, li għandu jkun hemm ekwità imma ma nistgħux...

ONOR. MICHAEL FARRUGIA: Jekk tistaqsi lili ngħidlek iva imma mhux bilfors li kulħadd se jkun qiegħed jaqbel magħha. Naħseb li hemm diversi mistoqsijiet li l‑leġislatur irid jara eżattament bħala ħsieb. Jekk tiftakar sew Sur President, inti kont qiegħed preżenti meta kellna dik id‑diskussjoni ġewwa s‑Seminarju fir‑Rabat meta xi ħadd kien staqsieni jekk huwiex id‑dritt ta’ xi ħadd li jkollu t‑tfal. U dak iż‑żmien waħda mill‑affarijiet li konna tkellimna fuqha kienet il‑kwestjoni ta’ jekk wieħed jara l‑Parlament Ewropew x’deċiżjonijiet... Fil‑fatt fl‑aħħar paġna nsibu li jsejjaħ lill‑istati membri biex jiżguraw id‑dritt ta’ koppja għall‑aċċess universali dwar it‑trattament għall‑infertilità. 

Min‑naħa l‑oħra nafuha wkoll bħala fatt li kemm min‑naħa tal‑Knisja kif ukoll min‑naħa tal‑Istat, jekk ikun hemm xi ħadd li hu konxju qabel jiżżewweġ li għandu problema ta’ infertilità u li din ma jkunx qalha lill‑parti l‑oħra hija l‑bażi ta’ annullament. Mela la għamiltha abbażi ta’ annullament, qed tgħid li koppja għandha dritt li jkollha t‑tfal. U jekk naraw il‑mod ta’ kif tħares lejha l‑Knisja, waħda mill‑affarijiet li nsibu hija dik li l‑Knisja titkellem fuq familja tradizzjonali, jiġifieri familja magħmula minn raġel, mara u tfal. 

THE CHAIRMAN: Il‑Knisja tesiġi li l‑prokreazzjoni hija mandatorja.

ONOR. MICHAEL FARRUGIA: Mela awtomatikament tiġi waħedha. Anke dakinhar, dik il‑persuna li kont kellimt – inti tiftakar tajjeb li kienet persuna klerikali – jiena kont irrispondejtha b’dan il‑mod. U bażikament hija parti importanti li nħarsu lejha. Issa jekk inti qed tgħid li huwa dritt, allura tibda tidħol il‑kwestjoni li semma l‑Onor. Aguis fuq ekwità, servizzi eċċ. li konna qed nitkellmu fuqha aktar qabel. Imma fl‑aħħar mill‑aħħar huwa l‑leġislatur li jrid jiddeċiedi x’se jdaħħal fil‑lista. Li nista’ ngħid hu li l‑gvern ħaseb li fl‑isptar Mater Dei jkollu l‑apparat kollu available biex jagħti dan is‑servizz. U naħseb li meta għamel il‑faċilitajiet hemmhekk m’għamilhomx għad‑dekorazzjoni imma għamilhom għax kellu l‑ħsieb li jintroduċi dan is‑servizz. Jista’ jkun ukoll li kien in line ma’ dak li kien qed jiġi diskuss fl‑2005. Fl‑opinjoni tiegħi dan is‑servizz m’għandux ikun hemm għad‑dekorazzjoni. 

Min‑naħa l‑oħra naħseb li tajjeb li wieħed jagħmel l‑evalwazzjonijiet serji ta’ liema direzzjonijiet inkunu qegħdin nieħdu, fejn fuq naħa ma noħolqux kwestjoni ta’ waiting lists u min‑naħa l‑oħra noqogħdu attenti li ma jkollniex kwestjoni ta’ overloading. 

THE CHAIRMAN: Tajjeb li wieħed jgħid li meta kellna lill‑Professur Brincat hawnhekk, huwa kien qalilna hekk: “Qed jingħata l‑work up li huwa ħafna xogħol u nirringrazzja l‑kollegi tiegħi, fuq koppji li qed nimmaniġjawhom aħna u allura għandna ħafna visti bl‑ultrasound Mater Dei li huma b’xejn.” Bażikament qed jgħid li erba’ ġimgħat xogħol u jkompli jgħid li f’Mater Dei jimxu bil‑prinċipju li dak li jistgħu jagħtu jagħtuh. Imbagħad ilmenta mill‑fatt li ma jagħtux il‑mediċini b’xejn. Ovvjament dik hija xi ħaġa li trid tidħol f’Schedule 5 li hija xi ħaġa oħra. 

Niftakar li konna staqsejnieh ukoll u rriżulta li jekk mhux biss il‑workup isir fl‑istituzzjonijiet tal‑gvern, wieħed seta’ jkompli jnaqqas l‑ispejjeż għall‑koppji għax ħafna problemi li kien qed ikun hemm kien li pereżempju, minkejja li huma jagħmlu l‑koppji fi gruppi, xorta l‑mediums li jużaw tant huma għaljin li jekk ma jkunx hemm numru konsiderevoli ta’ koppji, l‑ispejjeż kienu qed ikunu pjuttost għaljin. Il‑Professur Brincat jemmen li jekk il‑gvern jipprovdi the whole procedure, fl‑aħħar mill‑aħħar ikun hemm aktar koppji li jitħajru jużaw dan is‑servizz. U dan hu l‑iskop kollu ta’ dan il‑Kumitat Magħżul għax veru li kien hemm il‑Kumitat Permanenti dwar l‑Affarijiet Soċjali fl‑2005 li tratta dan is‑suġġett u li ħalla issues pendenti. Veru wkoll li l‑Kumitat Permanenti dwar l‑Affarijiet Soċjali ta’ din il‑leġislatura tratta dawn l‑issues pendenti biss mil‑lat etiku u ma daħalx mil‑lat legali u kliniku. Huwa veru wkoll li l‑Uffiċċju tal‑AG qal li huwa ħafna aktar importanti l‑aspett kliniku milli l‑aspett legali għax fl‑aħħar mill‑aħħar huwa dak li jrid imexxina ‘l quddiem. Imma fl‑aħħar mill‑aħħar kien il‑Parlament Ewropew li ried ipoġġi a konjizzjoni tal‑membri tal‑UE l‑fatt li n‑nuqqas ta’ fertilità u n‑nuqqas ta’ birth rate li qed ikun hemm fl‑UE ‑ xi ħaġa li semmiha wkoll Dr Gianaroli meta kellimna proprju f’April li għadda ‑ wieħed jista’ jipprova jsolviha b’dan il‑mod. 

Issa jiena naħseb li qegħdin naqblu ma’ kif inhu t‑text hawnhekk. Mela nistgħu nkomplu bin‑9.2. Issa dawn mhux neċessarjament marbuta mas‑suġġett tagħna imma se naqrahom xorta waħda.

9.2 Il‑Kumitat dwar l‑Affarijiet Soċjali jinnota l‑prattika tal‑isptar u l‑klinici fejn pazjenti bi problemi ta’ infertilità u oħrajn bi tqala jiġu trattati kollha fl‑istess sala u bieb, bħala gynae u outpatients. Għandu jsir sforz immedjat biex din il‑prattika li qiegħda toħloq weġgħat kbar għall‑koppji li diġà jinsabu taħt pressjoni tinbidel mingħajr dewmien.

Din nistgħu nħalluha.

9.3 Il‑Kumitat dwar l‑Affarijiet Soċjali sodisfatt mid‑diskussjoni li rnexxielu jiġġenera dwar l‑użu tal‑bioteknoloġija jinnota l‑ħtieġa ta’ aktar informazzjoni u diskussjoni dwar is‑suġġett. Il‑Kumitat, konxju mill‑fatt li liġi mingħajr l‑appoġġ ta’ kuxjenza soċjali ftit tiswa, iħeġġeġ sabiex isir sforz akbar biex titrawwem kultura ta’ bioetika.

Din ma naħsibx li torbot ħafna magħna u allura nistgħu neskluduha.

9.4 Il‑Kumitat dwar l‑Affarijiet Soċjali jinnota n‑nuqqas ta’ kors għat‑tobba dwar il‑bioetika fl‑Università ta’ Malta. Dan huwa stramb l‑aktar meta fakultajiet oħra bħal dawk tal‑liġi, l‑ispiżjara, u l‑Institue of Healthcare għandhom taħriġ simili. Għaldaqstant huwa hawnhekk irrakomandat li dan il‑credit jiġi introdott ukoll fil‑kors tal‑mediċina.

Jiġifieri din, anke għaliex hija fuq il‑bioteknoloġija, ma naħsibx li tapplika għalina. In‑9.3 hija fuq il‑bioteknoloġija u għidna li mhijiex fir‑remit tagħna. In‑9.4 l‑istess hux hekk? In‑9.2 ukoll mhijiex fir‑remit tagħna?

ONOR. MICHAEL FARRUGIA: Jekk se nidħlu fin‑9.2, nidħlu fiha fit‑totalità tagħha, bil‑konsegwenzi ta’ affarijiet li qed iseħħu, anke preżenti, u mhux biss minn dan il‑lat imma anke minn setturi oħra fl‑istess dipartiment. Jekk se noqogħdu nelenkawhom kollha, naħseb li għandha tkun ir‑responsabilità tad‑dipartiment li jara li dawn l‑affarijiet jimxu bil‑best practice possibbli. U allura nimxu minn hemmhekk. 

THE CHAIRMAN: In‑9.1 bażikament titratta l‑NHS. Imbagħad in‑9.5 deherli li kienet importanti li ma naqbżuhiex għax titratta dak li kien qed jgħid Dr Soler. Fil‑fatt din tgħid hekk:

9.5 Il‑Kumitat dwar l‑Affarijiet Soċjali jinnota li hemm ħtieġa ta’ komunikazzjoni akbar bejn dawk li jipprovdu servizz ta’ prokreazzjoni assistita u d‑dipartiment tal‑pedjatrija fl‑isptar San Luqa – illum Mater Dei – sabiex tiġi garantita saħħet it‑tfal eventwalment imwielda.

ONOR. MICHAEL FARRUGIA: Imma mhux aħjar nagħmlu l‑wording differenti? Naħseb li jkun aħjar li nagħmlu wording aktar pożittiv. Naħseb li l‑Kumitat Magħżul għandu jinsisti li għandu jkun hemm komunikazzjoni regolari permezz ta’ laqgħat u li jrid ikun hemm mill‑inqas laqgħa kull tliet xhur bejn id‑dipartiment tal‑ġinekoloġija u l‑obstetrija u d‑dipartiment tal‑pedjatrija fejn ikun hemm diskussjonijiet u l‑pjanijiet neċessarji flimkien...

ONOR. FRANCIS AGIUS: Naqbel perfettament li l‑kliem għandu jkun aktar pożittiv. Ma nafx kemm nistgħu nkunu tassattivi li ngħidu kull tliet xhur imma naħseb li huwa importanti li mhux biss il‑pedjatrija imma li l‑key players kollha...

THE CHAIRMAN: Irrid infakkarkom biss li meta kien hawn Dr Soler hawnhekk, kien għamel il‑punt li ma jistax ikun li pereżempju, pediatrician, fil‑file ma jsib l‑ebda referenza għall‑fatt li tarbija tkun ġiet imwieleda bl‑ART.

ONOR. MICAHEL FARRUGIA: Din konna tkellimniha aktar qabel fl‑8.5.  Mela din nistgħu ndaħħluha hemmhekk.

ONOR. FRANCIS AGIUS: Meta aħna qed ngħidu fuq tal‑informazzjoni, u kif semma l‑Onor. Farrugia l‑8.5, din trid tkun common thread, jiġifieri tibqa’ għaddejja. Il‑konsultazzjoni, il‑komunikazzjoni, il‑counselling....

THE CHAIRMAN: Noqogħdu attenti għax hawn issa mhux qed nitkellmu dwar aggregated data imma qed nitkellmu fuq individual data. Pediatrician għandu d‑dritt li jkun jaf li tarbija twieldet bl‑ART? Naħseb li għandu d‑dritt li jkun jaf. 

ONOR. FRANCIS AGIUS: Imma mhux pediatrician biss. Għamilha għal kulmin se jagħti servizz. Dan it‑tifel jista’ jersaq quddiem psikologu u allura fil‑file tiegħu għandu jkollu miktub. That is individual data imma mhux se jkun jafha kulħadd.

THE CHAIRMAN: Mela ħa nibdew minn hawn: in‑9 –  Konsiderazzjonijiet Oħra –  mhux se nidħlu fiha għax tal‑NHS indaħħluha x’imkien ieħor. B’hekk in‑9 niġu assolutament ma tajniex kasha. Il‑Kumitat dwar l‑Affarijiet Soċjali jinnota li hemm ħtieġa ta’ komunikazzjoni akbar imma l‑wording ovvjament mhux se jibqa’ hekk imma qed ngħidu li mhux kwestjoni ta’ kommunikazzjoni jew hekk imma hija kwestjoni ta’ history. (interruzzjonijiet)

ONOR. MICHAEL FARRUGIA: Eżattament. Aħna qed nidħlu fid‑dettall ta’ kif għandha tkun il‑best practice.

ONOR. FRANCIS AGIUS: M’għandniex nidħlu fil‑best practise u m’għandniex inkunu preskrittivi at that level. Imma għandna nkunu preskrittivi billi ngħidu li għandhom jimxu mal‑best practice u għandu jkun hemm available all the data għal min huwa a key player. Jien ninsisti fuq ix‑sharing of data għax hemm problemi kbar ġewwa l‑isptar. Għalfejn tieħu x‑ray fit‑tali dipartiment u ma jistax ikollok aċċess għalih minn post ieħor meta d‑data hija tiegħi? 

THE CHAIRMAN: Dan il‑punt se nagħmlu on air u m’iniex se nitfi l‑microphones. Dan l‑aħħar iltqajt ma’ tabiba tal‑familja – forsi b’li se ngħid se jkun ovvju għal min qed ngħid imma ma naħsibx li hemm diffikultà – li lanqas meta mietet ommha fl‑isptar, ma ngħatat l‑opportunità li tara l‑individual data ta’ ommha. Fl‑opinjoni tiegħi din hija assurda u bla preċedent. 

ONOR. MICHAEL FARRUGIA: Naħseb ukoll li wasal iż‑żmien li jkun hemm kwestjoni ta’ evalwazzjoni fih u naħseb li jkun interessanti – jew fil‑Kumitat Permanenti dwar l‑Affarijiet Soċjali jew inkella f’xi kumitat ieħor – li nitkellmu fuq il‑best practices li għandhom jiddaħħlu fl‑isptarijiet tagħna għax ħafna drabi qed ninqabdu b’dawn il‑każijiet. Jiena kelli każijiet oħrajn ta’ persuni li mietu u li meta xi ħadd jipprova jara biex mietu, anke għaliex dawn kienu taħt il‑kura tiegħi... (Interruzzjonijiet)

ONOR. FRANCIS AGIUS: Sur President, nerġa’ ngħid li jien ninsisti ħafna fuq ix‑sharing of data għax hemm ħafna protezzjoniżmu u hemm ħafna turf wars bejn id‑dipartimenti ta’ Mater Dei u anke bejn entitajiet oħrajn. Jien iltqajt ma’ problema fejn aħna, bħala pajjiż irridu nirrapportaw suspected deaths li jkunu pereżempju, ġew ikkaġunati minn drug overdose. Il‑maġistrati għal raġunijiet tekniċi qatt ma jagħtu l‑final verdict ta’ biex mietet persuna u it will take months and years. U d‑data, sena b’sena aħna ma nistgħux nibagħtuha. 

ONOR. MICHAEL FARRUGIA: Hemm każijiet fejn familjari talbu speċifikament, permezz tal‑avukat tagħhom, sabiex ma jiġix ippubblikat biex tkun mietet it‑tali persuna jew inkella tali informazzjoni tiġi miżmuma minħabba raġunijiet ta’ insurance u affarijiet oħra. 

THE CHAIRMAN: Pereżempju, hawnhekk kelli din il‑mistoqsija 15919 u se naqraha malajr

“Jista’ l‑Ministru jgħid fis‑snin 2000‑2009 kemm kien hemm sena b’sena:

a) twelid multiplu?

b) twelid prematur?

ċ) twelid b'cerebral palsy?

d) twelid b'respiratory distress syndrome?

e) still births?

F’kull każ, kemm minnhom irriżulta minn riproduzzjoni medikament assistita?”

Il‑persentaġġi ħdimthom jien u jirriżulta – kuntrarjament għall‑istatistika kollha sew ta’ barra minn Malta u sew ta’ pajjiżna – li pereżempju, fil‑multiple births kellek 12.6% minnhom biss li kienu mill‑ART. U din ma tagħmilx sens. Issa llum, mill‑esperjenza personali, kull każ ta’ twins li naf bihom u li staqsejthom, il‑biċċa l‑kbira dejjem ikunu ħadu xi forma ta’ kura ta’ ART. Imma hawn jirriżulta li only 12.6% huma mill‑ART.  

Premature births only 4.45% mill‑ART. Din mhijiex ċajta meta multiple births kellek f’dan id‑decade 1,163. Issa meta qed ngħidu 1,163 qed nirriferu għad‑deliveries. Issa minn 1,163 deliveries only 12.6% kienu documented li kienu mill‑ART. Minn 2,797 premature births – għax il‑premature birth hija aktar komuni mill‑multiple births – kellek 4.45% minnhom biss li ġew dokumentati li kienu mill‑ART. Dan għaliex premature birth is more negative than a multiple birth. U allura there is more information witheld. Fil‑premature births kulma għandek huwa 4% minn 2,800 tqala li huma dokumentati bħala ARTs. U still births – li hija aktar negattiva għax it‑tarbija titwieled mejta – minn 178 pregnancies f’għaxar snin, u dawn qed narahom baxxi ħafna, l‑ART huwa biss ta’ 3%. Aktar mal‑każ huwa negattiv, aktar jidher biċ‑ċar li l‑ART inqas jiġi dikjarat. Agħar minn hekk huwa dan li se naqra. Issa t‑tweġiba tal‑Ministru tiġi mill‑informazzjoni mogħtija lilu, jiġifieri jien mhux qed nagħti t‑tort lilu. Fir‑risposta jingħad hekk:

“It‑terminu Respiratory Distress jew RDS huwa użat b’mod ġeneriku għal xi forma ta’ problema respiratorja tat‑trabi minflok bil‑proprji definizzjoni ta’ full blown Respiratory Distress Syndrom/Hyaline Membrane Disease assoċjati ma’ twelid prematur jew ommijiet diabetiċi. Għal dawn ir‑raġunijiet in‑National Obstetrics Information System (NOIS) – u naħseb li hawnhekk wieħed irid jorbot mal‑ESHRE – mhumiex f’pożizzjoni li jirrispondu din id‑domanda.

Statistika dwar is‑Celebral Palsy li hi kondizzjoni attribwita għal trawma fit‑twelid, mhijiex attwalment miġbura mid‑Department of Health Information Research (DHIR).”

Qabel xejn nixtieq nirringrazzja lil Miss Coleiro li llum issostitwiet lil Miss Scerri li tinsab imsiefra. Aħna ktibna lis‑Sedja ħalli issa li kkonkludejna l‑laqgħat kollha – fil‑fatt is‑sitt xhur tagħna jagħlqu fl‑20 ta’ Lulju meta din il‑Kamra tkun qiegħda bil‑vakanzi tas‑sajf – inkunu nistgħu nużaw is‑sajf sabiex niffinalizzaw u nikkonkludu r‑rapport. Jekk intom taqblu, naħseb li nistgħu nagħmlu press conference, li għaliha nkunu preżenti t‑tlieta li aħna, dakinhar li jiġi ppreżentat ir‑rapport fil‑Parlament. Ovvjament malli r‑rapport ikun lest ngħaddilkom il‑kopja provisorja tiegħu ħalli tarawh paġna paġna u naraw jekk aħniex qegħdin naqblu fuq kollox. 

Min‑naħa tiegħi nixtieq nagħlaq fuq żewġ kunsiderazzjonijiet. Jiena kont se nagħlaq b’dan il‑paragrafu li se naqralkom:

“Wara li għarbilna l‑fehma tal‑esperti mediċi, aħna nħeġġu lill‑Gvern iħabrek iressaq dawn il‑proposti f’Abbozz fil‑Parlament fejn kull membru parlamentari jkun jista’ jinforma ruħu sabiex b’mod meqjus u ħieles iwassal għal Liġi. Għandu jixprunana kliem id‑Direttur taċ‑Ċentru Fidi u Ġustizzja: “It is better to have a law which permits certain things I am against from a moral point of view rather than have no law at all”. 

Naħseb li dak huwa l‑way forward u qabel nagħlaq nixtieq nappella lill‑Gvern li se jabbozza sabiex jidħol fl‑irqaqat kollha bħalma għamilna aħna. Ma kinitx faċli għalina li nikkonċedu għall‑iffriżar tal‑embrijuni imma fl‑aħħar mill‑aħħar għamilnieha b’responsabiltà għax smajna kemm lill‑gynaecologists kif ukoll lill‑pediatricians u s‑psychologists li fl‑aħħar mill‑aħħar jagħtu għajnuna psikoloġika lil dawn il‑persuni li jkunu għaddejjin minn ħafna stress. Smajna wkoll kif anke l‑ex‑Kummissarju għat‑Tfal irrakkomandat bis‑saħħa kollha favur l‑iffriżar tal‑embrijuni. Il‑Kummissarju għat‑Tfal li kellna ħames snin ilu kienet irrakkomandat kontra u għadha tal‑istess opinjoni. Il‑Kummissarju għat‑Tfal li bħalissa se tispiċċa mill‑kariga tagħha rrakkomandat favur u l‑Kummissarju għat‑Tfal preżenti bagħtitilna r‑rapport tal‑Kummissarju li se tispiċċa mill‑kariga tagħha. 

Jiena naħseb li qgħadna attenti t‑tlieta li aħna li ma nagħtux kummenti lill‑media, jiġifieri from the word “go” jien qgħadt attent li ma nesprimix l‑opinjoni personali tiegħi għax din ftit kellha x’taqsam ma’ dak li eventwalment iddeċidejna lkoll flimkien wara li smajna lill‑esperti. Kienu l‑esperti li ddeterminaw dak li aħna qegħdin nipproponu. U qegħdin nipproponuh għax fl‑aħħar mill‑aħħar ‑ anke kieku stess li ma kienx hekk ‑ nafu kemm għandna riżorsi limitati sabiex nieħdu ħsieb tfal b’diżabilitajiet fiżiċi u b’mod speċjali tfal li jbatu minn cerebral palsy. Jiena naħseb li meta l‑Gvern jiġi biex jabbozza l‑liġi jrid jara li dak li ntqal hawnhekk jingħata l‑importanza kollha tiegħu għax fl‑aħħar mill‑aħħar nemmen, li anke kieku kellna l‑human resources kollha u l‑flus kollha biex tfal b’cerebral palsy nagħtuhom id‑dinjità tagħhom u nagħtuhom l‑aqwa livell ta’ possibbli... Xi ħaġa li m’għandniex għax fl‑aħħar mill‑aħħar niddependu mill‑Knisja, mid‑Dar tal‑Provvidenza u mill‑familji personali sabiex jagħmlu tajjeb f’dawn iċ‑ċirkostanzi. Niddependu wkoll minn aġenzji bħall‑Eden. Ovvjament il‑Gvern għandu r‑responsabilitajiet tiegħu u jrid jara li dawn il‑każijiet jonqsu drastikament u mhux inħallu l‑istatus quo jibqa’ imexxina.

ONOR. MICHAEL FARRUGIA: Sur President, naħseb li jkun tajjeb kemm għall‑Gvern u kemm għall‑Oppożizzjoni li japprezzaw li anke aħna, meta tlaqna fil‑bidu, forsi kellna ideat differenti. Imma wara li smajna l‑esperti u wara li evalwajna d‑dokumenti u ċerti liġijiet, kif ukoll wara li evalwajna x’inhu jiġri f’diversi pajjiżi barranin, kemm dawk li kienu l‑aktar konservattivi kif ukoll dawk li kienu sa ċertu punt aktar liberali u rajna l‑iżviluppi li kienu qed iseħħu fihom, aħna konna kapaċi naslu għal konsensus bejnietna. U minkejja li forsi tlaqna minn pożizzjonijiet differenti, fl‑aħħar mill‑aħħar naħseb li wasalna sabiex ikollna qbil unanimu fuq il‑punti prinċipali u kardinali. Ovvjament issa se nkunu qegħdin nevalwaw il‑wording eżatt ħalli nkunu nistgħu naqblu fuq dan.

Għaldaqstant napprezza jekk il‑membri parlamentari taż‑żewġ naħat tal‑Kamra, meta niġu biex nabbozzaw din il‑liġi, li bħalma għidt inti, aħjar li jkollna liġi li forsi moralment mhux bilfors inkun qiegħed naqbel magħha mija fil‑mija naqbel imma aħjar hekk milli ma jkollniex liġi. (Interruzzjonijiet) Jiġifieri jekk inħarsu lejn dawn il‑punti kollha u l‑membri kollegi tagħna jagħmlu l‑istess evalwazzjonijiet li għamilna aħna, naħseb li f’dan il‑pajjiż jista’ jkollna liġi li jkollha l‑kunsens tagħna u nkunu nistgħu nimxu ‘l quddiem ħalli dak li ilna neqsin minnu, u dak li ilna nippriedkaw li għandu bżonn jidħol f’pajjiżna, jidħol bil‑kunsens tal‑membri parlamentari kollha.

ONOR. FRANCIS AGIUS: Jien nixtieq nagħmel concluding remarks. Naqbel sew mal‑konklużjoni tiegħek Sur President, kif ukoll mal‑konklużjoni tal‑Onor. Michael Farrugia. Hawnhekk jien se nħares l‑ewwel nett lejn il‑kollegi tagħna tal‑Kamra tar‑Rappreżentanti taż‑żewġ naħat li ma kellhomx l‑opportunità li janalizzaw – hawn irrid nirringrazzja lilek Sur President għax‑xogħol siewi ħafna li għamilt – dan il‑materjal li rajna aħna u lanqas kellhom l‑opportunità li jattendu għal dawn il‑11‑il seduta nisimgħu għal numru ta’ sigħat twal fuq dan is‑suġġett. U allura qiegħed nagħti appoġġ lil dan il‑Kumitat u b’mod partikolari liċ‑Chairman tiegħu. 

Xtaqt indur lejn il‑Parlament biex forsi ssir – din mhux se nerfgħuha aħna għax tirrikjedi ħafna xogħol – preżentazzjoni, anke bħala powerpoint għax jien nemmen ħafna li anke sempliċement stampa jew diagram tkun tista’ tiġi ppreżentata lill‑media. Jien m’iniex se nidħol fil‑mekkaniżmu ta’ kif se jiġu approached il‑membri parlamentari imma jien nemmen ħafna li se nkunu għamilna ħafna xogħol li ma jkunx apprezzat jekk ma nwasslux il‑messaġġ li aħna t‑tlieta hawnhekk fhimna bejnietna.... U dan il‑messaġġ irridu nwassluh primarjament lill‑kollegi tagħna u mbagħad anke lill‑media. Jiġifieri trid issir powerpoint presentation ta’ kif wasalna għal ċerti deċiżjonijiet u nagħtu wkoll l‑options, jiġifieri nuru kif aħna stajna għażilna din it‑triq li ma mmorrux għall‑freezing imma mbagħad ma konniex nistgħu noffru soluzzjoni għall‑ebda koppja li hija sterili. Aħna stajna għażilna li ma nidħlux fil‑kwestjoni ta’ min huwa eliġġibbli.

Li rrid ngħid jien hu li m’hemmx għalfejn tkun xi ħaġa twila u li tieħu s‑sigħat. Anzi aktar ma tkun qasira, konċiża u sempliċi, aktar twassal il‑messaġġ li trid twassal. Jien dak l‑appell tiegħi. Naf li hija biċċa xogħol oħra imma naħseb li hawn nies fil‑Parlament li jistgħu jagħtu din l‑għajnuna ħalli jkun hemm powerpoint presentation għax kif diġà għidt, ma nafx min se jaqra r‑rapport from A to Z.

THE CHAIRMAN: Jiena l‑ewwel nett nirringrazzjakom ħafna tal‑kooperazzjoni kbira tagħkom u anke għall‑ħila li kellkom għax mhux faċli li tkun tabib, ikollok 25 sena esperjenza jew aktar f’dan il‑qasam u tħalli dak kollu warajk. Imma aħna konna lesti nisimgħu lil ħaddieħor u naħseb li konna kapaċi nużaw il‑fatt li għandna ċertu knowledge mingħajr ma nkunu lesti li nħallu l‑bias li forsi kellna qabel iġorrna. Jiena naħseb li din ma kinitx xi ħaġa faċli. 

Ovvjament irrid nirringrazzja lil Miss Scerri tal‑ħafna xogħol li ħadet u tax‑xogħol li se tkompli tagħmel fil‑ġimgħat li ġejjin sabiex tlesti r‑rapport. Nirringrazzja lil kulmin ikkontribwixxa, fosthom għas‑sostituti ta’ Miss Scerri meta din kienet indisposta, fosthom Miss Coleiro li qiegħda magħna llum u Miss Brincat.  Kellna persuni li għamlu s‑sottomissjonijiet tagħhom bil‑miktub u oħrajn li ġew u għamlu s‑sottomissjonijiet tagħhom hawnhekk. Kellna wkoll l‑opportunità permezz tal‑Professur Brincat li jiġi jkellimna Dr Gianaroli. Irridu napprezzaw ukoll il‑fatt li kellna lil ESHRE li tat l‑input tagħha hawnhekk meta nafu li din hija istituzzjoni ta’ importanza daqshekk qawwija fil‑kontinent. 

Min‑naħa tiegħi nwegħdkom li r‑rapport se jkun konċiż kemm jista’ ikun. Fil‑fatt wieħed se jkun jista’ jidħol f’aktar dettall, anke permezz ta’ CD eċċ. Biss naħseb li fuq din tal‑gruppi parlamentari, intom għandkom esperjenza daqsi u allura wisq nibża’ li jekk jiġri bħalma jiġri s‑soltu, fejn meta jkun hemm tema partikolari, bħal pereżempju, is‑saħħa, minn grupp parlamentari ta’ 30 diġà jkollok nofshom li ma jiġux, almenu dan huwa l‑mod ta’ kif is‑soltu jaħdmu l‑partiti, fejn min mhux interessat ma jiġikx. Issa fuq xi ħaġa bħal din, li hija aktar ristretta, ma trid xejn li jkollok inqas minn hekk.

Jiena li nippretendi hija din biss u mhux qed nipprova nkun patronising hawnhekk imma nippretendi li ħadd ma jiddeċiedi mingħajr ma jinforma ruħu fuq dan is‑suġġett għax kif għidna aktar qabel, dan huwa suġġett delikat u huwa suġġett li jolqot minoranza kbira ta’ nies. Fil‑fatt il‑media ppruvat tagħmel sensazzjoni meta l‑Gvern ħabbar li se jitwaqqaf dan il‑Kumitat imma eventwalment meta – jien l‑ewwel wieħed, għax kont diġà maħtur u mbagħad ġejtu maħtura intom warajha – aħna bqajna lura milli nħallu s‑sensanzjonalizzmu jmexxina... Fl‑aħħar mill‑aħħar qisu li anke l‑media, peress li dan huwa suġġett li ma tantx jolqot nies, qisu ma tantx daħlet fis‑suġġett. Il‑media bħal kull istituzzjoni fil‑pajjiż setgħet użat il‑faċilità tal‑website parlamentari biex tisma kull m’għidna f’dawn il‑11‑il laqgħa. Li qed ngħid jien huwa dan biss u fuq dan nagħlaq dan il‑Kumitat: Jiena nippretendi li min eventwalment jivvota jew jiddiskuti, jipprova jagħmel ħiltu biex jifhem dak li se nipprovaw nagħmlu b’mod sempliċi qabel ma jiddeċiedi. Nerġa’ ngħid li huwa faċli li tagħmel dak li l‑bias imexxik biex tagħmel. Issa jista’ ikun diversi affarijiet li jagħmluk biased. Pereżempju, ngħid għalija għandi kostitwenza mimlija reliġjużi u jien inħossni tant viċin tagħhom imma dan ma jfissirx li għandi nkun bystander u nħalli t‑twelid ta’ triplets jew quadruplets bis‑celebral palsy u nħallu kollox għaddej kif kien. Jiġifieri jiena naħseb li at the end of the day kulħadd irid jagħmel dan l‑isforz u jogħla ‘l fuq minn dak li jaqbel lilu jew minn dak li jħoss li jista’ jaqbel lil min qed jirrappreżenta. Wara kollox kull membru elett hawn ġew jirrappreżenta wkoll koppji infertili u lil koppji sterili li fl‑interess tal‑ġid komuni jeħtieġ li huma wkoll ikollhom it‑tfal ħalli kif qalet ukoll il‑Membru Portugiża tal‑Partit Soċjalista Ewropew fl‑Ewropa, il‑birth rate terġa’ tibda tirpilja. Nirringrazzjakom. 

